
Formáli	  

Viðskiptafræðideild	   Háskóla	   Íslands	   og	   er	   vægi	   hennar	   18	   einingar.	   Viðfangsefni	  

ritgerðarinnar	  eru	  sérstakar	  endurgreiðslur	  virðisaukaskatts	  til	  opinberra	  aðila.	  	  

Ásmundur	  G.	  Vilhjálmsson	  var	   leiðbeinandi	   ritgerðarinnar	  og	   fær	  hann	  bestu	  þakkir	  

fyrir	   stuðning	   og	   fyrir	   að	   vera	   innan	   handar	   þegar	   þess	   þurfti.	   Einnig	   vil	   ég	   þakka	  

fjölskyldunni	   minni,	   vinnufélögum	   og	   öllum	   öðrum	   sem	   aðstoðuðu	   við	   gerð	   þessarar	  

ritgerðar	   fyrir	   hvatningu,	   gagnlegar	   ábendingar	   sem	   og	   umburðarlyndi	   sem	   þau	   hafa	  

sýnt	  mér	  á	  meðan	  ritun	  hennar	  stóð.	  	  

Útdráttur	  

Virðisaukaskattslög	  geyma	  ákvæði	  um	  sérstakar	  endurgreiðslur	  virðisaukaskatts	  og	  eru	  

endurgreiðslur	  virðisaukaskatts	  til	  opinberra	  aðila	  viðfangsefni	  þessarar	  ritgerðar.	  Helstu	  

réttarheimildir	  endurgreiðslna	  þessara	  eru	  42.	  gr.	   laga	  nr.	  50/1988,	  um	  virðisaukaskatt	  

og	   12.	   gr.	   reglugerðar	   nr.	   248/1990,	   um	   virðisaukaskatt	   af	   skattskyldri	   starfsemi	  

opinberra	  aðila.	  	  

Þeir	  sem	  falla	  undir	  skilgreininguna	  opinberir	  aðilar	  fá	  endurgreiddan	  virðisaukaskatt	  

vegna	   ýmis	   konar	   aðkeyptrar	   vinnu	   eða	   þjónustu	   en	   mörg	   álitamál	   hafa	   risið	   við	  

framkvæmd	  endurgreiðslna	  til	  opinberra	  aðila,	  þó	  sérstaklega	  í	  kringum	  5.	  tölul.	  12.	  gr.	  

reglugerðar	  nr.	  248/1990	  sem	  skilgreinir	  þjónustu	  sérfræðinga.	  	  	  

Tilgangur	   ritgerðarinnar	   er	   að	   gera	   grein	   fyrir	   endurgreiðsluflokkum,	   skoða	   hvaða	  

aðilar	  teljast	  til	  opinberra	  aðila	  og	  hversu	  umfangsmiklar	  endurgreiðslurnar	  eru	  með	  því	  

að	   skoða	   fyrirliggjandi	   gögn	   ríkisskattstjóra	   um	   þær	   endurgreiðslufjárhæðir	   sem	  

opinberir	  aðilar	  hafa	  fengið	  á	  tímabilinu	  2008-‐2014.	  	  

Niðurstöður	   sýna	   að	   endurgreiðslur	   virðisaukaskatts	   vegna	   þjónustu	   sérfræðinga	  

voru	   hlutfallslega	   umfangsmestu	   endurgreiðslur	   virðisaukaskatts	   til	   opinberra	   aðila	   á	  

fyrrgreindu	   tímabili.	  Með	   tilliti	   til	   opinberra	   aðila	   eru	   það	   stofnanir	   sveitarfélaga	   sem	  

þiggja	  hæstar	  endurgreiðslur.	  

1 Inngangur	  	  

Umfjöllunarefni	   þessarar	   ritgerðar	   eru	   sérstakar	   endurgreiðslur	   virðisaukaskatts	   til	  

opinberra	   aðila.	  Ætlunin	   er	   að	   greina	   frá	   því	   hvað	   felst	   í	   endurgreiðslum	   til	   opinberra	  

aðila,	   hvenær	   eiga	   opinberir	   aðilar	   rétt	   á	   endurgreiðslum	   og	   hvaða	   atriði	   eru	  

endurgreiðsluhæf.	   Leitast	   verður	   við	   því	   að	   svara	   hvaða	   endurgreiðsluþættir	   eru	  

algengastir	   og	   um	   hversu	   háar	   fjárhæðir	   er	   að	   ræða	   með	   því	   að	   skoða	   fyrirliggjandi	  

upplýsingar	  frá	  ríkisskattstjóra.	  	  

Höfundurinn	   byrjar	   umfjöllunina	   á	   skilgreiningu	   á	   hugtakinu	   skattur	   til	   þess	   að	  

auðvelda	  lesendum	  að	  átta	  sig	  betur	  á	  viðfangsefninu.	  	  

Áður	  en	  fjallað	  er	  um	  megin	  efni	  ritgerðarinnar	  verður	  saga	  virðisaukaskatts	  sögð,	  allt	  

frá	  veltuskatti	  til	  virðisaukaskatts	  eins	  og	  hann	  er	  í	  dag.	  Gerð	  verður	  nákvæm	  grein	  fyrir	  

skattsskyldusviðum	  bæði	  einstaklinga	  og	  lögaðila.	  	  

Skoðaðar	   verða	   skilgreiningar	   á	   opinberum	   aðilum	   og	   skattsskyldusvið	   opinberra	  

aðila	   með	   því	   að	   greina	   tvær	   reglugerðir	   sem	   voru	   gefnar	   út	   á	   svipuðum	   tíma	   og	  

virðisaukaskatturinn	   leysti	  söluskattinn	  af	  hólmi.	  Þetta	  eru	  reglugerð	  nr.	  562/1989,	  um	  

virðisaukaskatt	  af	  eigin	  þjónustu	  og	  úttekt	  til	  eigin	  nota	  innan	  óskattsskyldra	  fyrirtækja	  

og	  stofnanna	  og	  reglugerð	  nr.	  248/1990,	  um	  skattsskylda	  starfsemi	  opinberra	  aðila.	  	  

Sérstaklega	   verður	   skoðað	   ákvæði	   reglugerðar	   nr.	   248/1990,	   um	   sérstakar	  

endurgreiðslur	   virðisaukaskatts	   til	   opinberra	   aðila.	   Farið	   verður	   yfir	   12.	   gr.	  

reglugerðarinnar	   lið	   fyrir	   lið	   og	   notast	   verður	   við	   ákvarðandi	   bréf	   ríkisskattstjóra	   og	  

úrskurði	  yfirskattanefndar	  ásamt	  dómum	  Hæstaréttar	  við	  túlkun	  á	  fyrrgreindri	  grein.	  Að	  

lokum	  verða	  fjárhagslegar	  upplýsingar	  settar	  fram.	  	  

Töluvert	  er	  stuðst	  við	   lög	  og	  reglugerðir	   til	  að	  greina	   frá	  viðfangsefni	   ritgerðarinnar	  

en	   einnig	   ákvarðandi	   bréf	   ríkisskattstjóra,	   almenn	   bréf	   ríkisskattstjóra,	   úrskurði	  

yfirskattanefndar	  og	  dóma	  Hæstaréttar.	  	  

2 Skattur	  

Skilgreiningu	   á	   hugtakinu	   skattur	   er	   ekki	   að	   finna	   í	   íslenskum	   lögum	   en	   margir	  

fræðimenn,	   bæði	   íslenskir	   og	   erlendir	   hafa	   gert	   grein	   fyrir	   hugtakinu.	   Jónatan	  

Þórmundsson	   skilgreindi	   hugtakið	   skattur	   sem	   peningagreiðslu	   sem	   ákveðnir	   aðilar	  

verða	  að	  afhenda	  ríkinu,	  samkvæmt	  lögum	  hvers	  tíma,	  án	  sérstaks	  endurgjalds	  (Jónatan	  

Þórmundsson,	   1982).	   Hæstiréttur	   byggir	   á	   ofangreindri	   skilgreiningu	   prófessors	  

Jónatans	   Þórmundssonar	   og	   í	   dómi	   nr.	   91/1999,	   Framleiðsluráð	   landbúnaðarins	   gegn	  

Þór	  Fannari	  Ólafssyni,	  segir:	  „	  Framangreind	  gjöld	  verður	  að	  telja	  skatta,	  enda	  er	  hér	  um	  

að	   ræða	   gjöld,	   sem	   lögð	   eru	   á	   tiltekna	   hópa	   einstaklinga	   eða	   lögaðila	   samkvæmt	  

einhliða	  ákvörðun	  ríkisvaldsins	  án	  þess	  að	  sérstakt	  endurgjald	  eigi	  fyrir	  að	  koma“	  (Hrd.	  

nr.	  91/1999).	  	  

Þó	  að	  skattar	  séu	  venjulega	  greiddir	  með	  peningum	  eru	  til	  dæmi	  þar	  sem	  greiðslan	  

var	  innt	  af	  hendi	  í	  formi	  vinnuskyldu.	  Meginreglan	  er	  sú	  að	  skattkröfunni	  veðrur	  að	  vera	  

beint	  að	  óákveðnum	  hópi	  einstaklinga	  eða	  lögaðila.	  Óheimilt	  er	  að	  skattleggja	  einstaka	  

aðila	  innan	  hóps.	  Slíkt	  yrði	  kallað	  eignarnám	  (Ásmundur	  G.	  Vilhjálmsson,	  1994).	  	  

Aðal	   tilgangur	   skatta	   er	   að	   afla	   ríkinu	   tekna	   til	   að	   standa	   straum	   af	   almennum	  

útgjöldum	  ríkissjóðs	  en	  þá	  má	  eftir	  atvikum	  einnig	  nota	  til	  tekjujöfnunar	   í	  þjóðfélaginu	  

(Indriði	  H.	  Þorláksson,	  2007).	  Skattar	  eru	  einnig	  notaðir	  til	  að	  jafna	  lífskjör	  landsmanna,	  

skapa	  stöðuleika	   í	  atvinnulífinu	  og	  einnig	  hafa	  þeir	  verndartilgang.	  Lífskjör	   landsmanna	  

eru	  talin	  jafnast	  með	  því	  að	  landsmenn	  borga	  ákveðið	  hlutfall	  af	  tekjum	  sínum	  í	  skatt	  en	  

fá	  síðan	  endurgreiðslu	  í	  formi	  bóta	  í	  samræmi	  við	  tekjur.	  Með	  stöðuleika	  í	  atvinnulífinu	  

er	  átt	  við	  að	  hár	  skattur	  dregur	  úr	  þenslu	  en	  aftur	  á	  móti	  dregur	  lágur	  skattur	  úr	  þenslu.	  

Þegar	  talað	  er	  um	  að	  skattar	  hafi	  verndartilgang	  er	  hugsað	  til	  innflutnings-‐	  og	  vörugjalda	  

til	  að	  vernda	  innlendan	  atvinnurekstur	  (Ásmundur	  G.	  Vilhjálmsson,	  1994).	  	  

Skatta	   má	   flokka	   í	   beina	   og	   óbeina	   skatta.	   Beinir	   skattar	   eru	   skattar	   á	   tekjur	   og	  

hagnað	   en	   óbeinir	   skattar	   eru	   skattar	   á	   vöru	   og	   þjónustu	   (Fjármála-‐	   og	  

efnahagsráðuneytið,	   2008).	   Dæmi	   um	   beina	   skatta	   eru	   tekjuskattur	   og	   útsvar	   og	   eru	  

þeir	   gerðir	   upp	   samkvæmt	   álagningu	   sem	   fer	   fram	  árlega.	   Persónufrádráttur	   kemur	   á	  

móti	   tekjuskatti	   og	   stundum	   einnig	   útsvari	   (Ríkisskattstjóri,	   á.á,	   a).	   Dæmi	   um	   óbeina	  

skatta	  er	  virðisaukaskattur.	  Hann	  er	  lagður	  á	  innlent	  viðskipti	  með	  vöru	  og	  þjónustu	  en	  

einnig	  á	  innflutning	  á	  vöru	  og	  þjónustu	  (Ríkisskattstjóri,	  á.á,	  b).	  	  

3 Söluskattur	  

3.1 Almennt	  um	  söluskatt	  
Umfjöllun	  um	   söluskatt	   hefst	   á	   árinu	  1948	  þegar	  hann	   tók	   við	   af	   veltuskatti	   og	   endar	  

þegar	   virðisaukaskatturinn	   leysir	   hann	   af	   hólmi	   árið	   1990.	   Aðalrökin	   fyrir	   álagningu	  

söluskatts	  voru	  fyrst	  og	  fremst	  fjárþörf	  ríkisins	  á	  þessum	  tíma.	  Skattstofnar	  söluskattsins	  

voru	   frekar	   margir	   og	   ýmis	   nöfn	   voru	   notuð	   yfir	   hann	   eins	   og	   t.d.	   veituskattur,	  

innflutningssöluskattur,	   framleiðslusjóðsgjald	   og	   fleira.	   Vegna	   galla	   á	   söluskattinum	  

fram	   að	   árinu	   1960	   sat	   söluskatturinn	   undir	   mikilli	   gagnrýni	   þar	   sem	   framkvæmdin	  

reyndist	  frekar	  erfið	  og	  ekki	  síður	  eftirlitið.	  Vegna	  þessa	  var	  farið	  í	  miklar	  endurskoðanir	  

og	   breytingar	   á	   skattinum	   og	   árið	   1960	   tók	   við	   hinn	   almenni	   söluskattur	   (Gylfi	  

Magnússon,	  2007).	  	  

Skatthlutfall	   söluskattsins	  byrjaði	   lágt	   en	  hækkaði	  hratt	  og	   reglulega.	  Árið	  1960	  var	  

hann	   í	   3%	  en	  hækkaði	   síðan	   í	   5,5%	  á	   árinu	  1964.	  Árið	  1965	   var	   söluskatturinn	  orðinn	  

7,5%.	  Á	  áttunda	  áratugnum	  náði	  skattsprósentan	  yfir	  20%	  (Gylfi	  Magnússon,	  2007).	  Árið	  

1985	   var	   skattaprósentan	  hækkuð	   í	   25%	  og	   breyttist	   ekki	   fyrr	   en	   virðisaukaskatturinn	  

tók	  við	  árið	  1991	  (Ríkisskattstjóri,	  1998).	  	  

Það	   var	   breytilegt	  milli	   ára	   hvað	   var	   söluskattsskylt	   og	   hvað	   ekki	   en	   árið	   1988	   var	  

ákveðið	  að	  fella	  sem	  flestar	  undanþágur	  niður.	  Með	  því	  átti	  að	  auðvelda	  framkvæmdina	  

og	   eftirlitið	   með	   skattinum.	   Einnig	   var	   á	   þeim	   tíma	   farið	   að	   huga	   að	   upptöku	  

virðisaukaskatts.	  Árið	  1988	  var	  álagning	  virðisaukaskatts	  samþykkt	  og	   fyrsta	   innheimta	  

hans	  var	  1.	  janúar	  1990	  (Gylfi	  Magnússon,	  2007).	  Með	  þessu	  endar	  saga	  söluskattsins	  og	  

virðisaukaskattur	  tekur	  við.	  	  

3.2 Saga	  söluskatts	  
Eins	   og	   greint	   var	   frá	   hér	   að	  ofan	  þá	   var	   söluskatturinn	   lagður	   á	   skattsskylda	   vöru	  og	  

þjónustu	  á	  árunum	  1948	  til	  1990.	  Þó	  að	  innheimta	  söluskattsins	  hófst	  ekki	  fyrr	  en	  1948	  

þá	   hefst	   sagan	   hans	   á	   árinu	   1945	   þegar	   veltuskatturinn	   var	   lagður	   á	   þá	   aðila	   sem	  

stunduðu	  atvinnurekstur.	  Árið	  1948	  tóku	  gildi	  lög	  um	  dýrtíðarráðstafanir	  og	  veltuskattur	  

varð	   að	   söluskatti.	   Söluskattur	   var	   lagður	   á	   innfluttar	   vörur	   sem	   og	   vöru	   og	   þjónustu	  

innanlands.	   Ein	  af	   aðalástæðum	   fyrir	  upptöku	  hans	   var	   ríkisvilji	   til	   að	   lágmarka	  verð	  á	  

fiskafurðum.	  Söluskatturinn	  var	  ekki	  mikið	  frábrugðinn	  veltuskattinum	  nema	  að	  því	  leyti	  

að	   söluskatturinn	   bættist	   ofan	   á	   vöruverðið.	   Vöruverðið	   hækkaði	   því	   sem	   nam	  

skattinum	  en	  óheimilt	  var	  að	  hækka	  verð	  á	  vörunni	  sjálfri	  (Friðrik	  G.	  Olgeirsson,	  2013).	  	  

Söluskatturinn	  var	  í	  raun	  fjölstigaskattur	  sem	  lagður	  var	  á	  öll	  viðskipti.	  Marklínan	  var	  

sú	   að	   skattskyldan	   af	   vinnu	   og	   þjónustu	  miðaðist	   við	   það	   hvort	   vinnan	   og	   þjónustan	  

væru	  seld	  með	  álagningu	  eða	  ekki.	  Árið	  1948	  var	  heildsalan	  gerð	  undanþegin	  söluskatti	  

en	  þess	  í	  stað	  settur	  á	  innflutningssöluskattur.	  Árið	  1956	  var	  gerð	  sú	  breyting	  að	  smásala	  

var	  undanþegin	  greiðslu	  söluskatts	  nema	  að	  því	   leyti	   sem	  hún	  eða	  afhending	  vöru	  gat	  

talist	  þáttur	  í	  framleiðslu	  eða	  svipaða	  starfsemi.	  Með	  árunum	  varð	  til	  fjöldi	  sérreglna	  og	  

undanþága	  og	   loks	  var	   svo	   samið	   í	   ársbyrjun	  1960	  að	  skatturinn	  var	  orðinn	  allt	   í	   senn	  

fjölstigaskattur,	  einstaklingsskattur	  og	  millistigaskattur.	  Þannig	  var	   t.d.	   smásala	  yfirleitt	  

skattfrjáls	  en	  ef	  hún	  var	  í	  vissum	  tengslum	  við	  framleiðslustarfsemi	  var	  hún	  skattsskyld	  

(Friðrik	  G.	  Olgeirsson,	  2013).	  	  

Það	  voru	  ekki	  allir	  á	   sama	  máli	  hvað	  söluskattinn	  varðar	  og	  ekki	  voru	  allir	   sammála	  

um	  það	  að	  söluskatturinn	  væri	  að	  ná	  markmiðum	  sínum.	  Mörgum	  fannst	  söluskatturinn	  

flókinn	  í	  framkvæmd	  og	  það	  gekk	  illa	  að	  innheima	  hann.	  Einnig	  var	  erfitt	  að	  hafa	  eftirlit	  

með	   honum.	   Undanþágurnar	   voru	   margar	   og	   flóknar	   og	   ollu	   stöðugum	   deilum.	   Árið	  

1960	   var	   ákveðið	   að	   það	   þyrfti	   að	   endurskoða	   söluskattinn	   í	   heild	   sinni.	   Skipuð	   var	   4	  

manna	   nefnd	   sem	   fékk	   það	   verkefni	   að	   endurskoða	   skattinn.	   Nefndin	   notaðist	   við	  

upplýsingar	  frá	  nágrannalöndum	  okkar	  (Friðrik	  G.	  Olgeirsson,	  2013).	  	  

3.3 Almenni	  söluskattur	  
Nefndin	  kannaði	  einkum	  þrjár	   aðferðir	   við	  að	   leggja	  á	   söluskatt.	   Í	   fyrsta	   lagi	   svokallað	  

fjölstigakerfi	  þar	  sem	  skattur	  er	  lagður	  á	  öll	  viðskipti,	  heildsölu,	  smásölu,	  framleiðslu	  og	  

þjónustu.	   Í	  öðru	   lagi	   söluskatt	  á	  heildsölu	  og	   loks	  svokallað	  einstigakerfi	   sem	  byggist	  á	  

því	  að	  leggja	  söluskatt	  á	  smásölu,	  framleiðslu	  og	  þjónustu	  á	  síðasta	  stigi	  viðskipta	  eða	  í	  

þriðja	   lagi	  þegar	  vara	  eða	  vinna	  er	  afhent	  eða	   látin	  neytanda	   í	   té.	  Noregur	  og	  Svíþjóð	  

voru	  góð	  fordæmi	  um	  að	  þriðja	  aðferðin	  væri	  besti	  kosturinn.	  Aðferðin	  er	  þannig	  að	  ekki	  

er	   lagður	  skattur	  á	  hráefni	  eða	  hálfunna	  vöru	  sem	  síðan	  er	  notuð	  áfram	  í	  úrvinnslu	  og	  

verður	   síðan	  hluti	  að	  nýrri	   vöru.	  Skatturinn	  var	  almennt	  bundinn	  við	  eitt	   viðskiptastig,	  

það	  er	  lokastig	  þegar	  varan	  komst	  í	  hendur	  neytandans	  eða	  vinna	  eða	  þjónusta	  var	  látin	  

honum	  í	  té.	  Skatturinn	  kom	  því	  aðeins	  einu	  sinni	  á	  sömu	  vöru,	  vinnu	  eða	  þjónustu.	  Þetta	  

var	   megin	   breytingin	   frá	   eldri	   lögunum.	   Þetta	   þótti	   einfaldara	   kerfi	   en	   það	   gamla,	  

auðskiljanlegra	  og	  þess	  var	  vænst	  að	  nýja	  kerfið	   skapaði	  ekki	  ójöfnuð.	  Frumvarpið	  var	  

lagt	  fram	  á	  Alþingi	  og	  samþykkt	  í	  mars	  árið	  1960.	  Samkvæmt	  lögunum	  átti	  að	  greiða	  3%	  

söluskatt	   af	   vörusölu,	   vinnu	   og	   þjónustu	   innanlands	   og	   7%	   skatt	   af	   innfluttri	   vöru	   að	  

viðbættum	  aðflutningsgjöldum	  og	  áætlaðri	  10%	  álagningu.	  1/5	  hluti	  söluskattsins	  rann	  

til	   Jöfnunarsjóðs	   sveitarfélaga	   sem	   síðan	   skipti	   peningum	   milli	   sveitarfélaga	   eftir	  

fólksfjölda.	   Í	   lögunum	   var	   einnig	   talið	   til	   hvað	   telst	   til	   skattsskyldrar	   sölu	   og	   þjónustu	  

sem	  og	  undanþágur	  frá	  skattskyldunni	  (Friðrik	  G.	  Olgeirsson,	  2013).	  	  

Hér	   eftir	   verður	   fjallað	   um	   helstu	   ákvæði	   laganna	   eins	   og	   þau	   voru	   eftir	   síðustu	  

breytingu	  með	  lögum	  nr.	  66/1988.	  	  

3.4 Lög	  nr.	  10/1960	  um	  söluskatt	  með	  áorðnum	  breytingum	  
Fyrsti	  kafli	  laga	  nr.	  10/1960,	  um	  söluskatt	  fjallar	  um	  söluskatt	  almennt.	  Þar	  segir	  “greiða	  

skal	   í	   ríkissjóð	   söluskatt	   af	   innlendum	  viðskiptum	  og	   innfluttum	  vörum	   til	   eigin	  neyslu	  

eða	  nota	  innflytjenda	  eins	  og	  nánar	  er	  mælt	  fyrir	  um	  í	  lögum	  þessum”(lög	  um	  söluskatt	  

nr.	  10/1960,	  1.	  gr.).	  	  

Annar	  kafli	  laganna	  fjallar	  um	  söluskatt	  af	  viðskiptum.	  2.	  gr.	  laganna	  kveður	  á	  um	  að	  

af	  öllum	  skattsskyldum	  viðskiptum	  á	  að	  greiða	  25%	  söluskatt	  og	  skila	  honum	  í	  ríkissjóð.	  

Allir	  þeir	  sem	  stunda	  atvinnurekstur	  skulu	  innheimta	  söluskatt	  og	  standa	  skil	  á	  honum.	  

Þetta	   á	   einnig	   við	   um	   þá	   sem	   framleiða	   vörur	   til	   eigin	   nota.	   3.	   gr.	   laganna	   fjallar	   um	  

söluskattsskyldu.	   Þar	   segir	   að	   hún	   sé	   bundin	   við	   síðasta	   stig	   viðskipta,	   þ.e.	   neytenda.	  

Neytandi	   er	   hver	   sá	   sem	   nýtir	   þjónustuna	   eða	   vöruna	   en	   endurselur	   hana	   ekki.	  

Söluskattsskyldan	   er	   sett	   á	   neytandann	   þar	   sem	   hann	   er	   talinn	   vera	   síðasta	   stig	  

viðskipta.	   Salan	   er	   skattfrjáls	   ef	   kaupandinn	   er	   ekki	   neytandi	   vörunnar.	   Einnig	   er	   hún	  

skattfrjáls	   ef	   hún	   er	   keypt	   með	   það	   að	   markmiði	   að	   búa	   til	   úr	   henni	   fleiri	   vörur	   og	  

endurselja	   hana.	   Óheimilt	   er	   með	   öllu	   að	   selja	   án	   söluskatts	   aðilum	   sem	   ekki	   hafa	  

tilkynnt	  sig	  á	  söluskattsskrá	  (lög	  um	  söluskatt	  nr.	  10/1960).	  

Hvaða	   vara	   og	   þjónusta	   er	   skattskyld	   kemur	   fram	   í	   4.	   gr.	   laganna,	   sem	   dæmi	   má	  

nefna	   sölu	   til	   neytenda,	   sala	   á	   vöru	   sem	   unnin	   er	   eftir	   pöntun,	   eigin	   úttekt	   og	   sala	  

vátrygginga	   (lög	   um	   söluskatt	   nr.	   10/1960).	   5.	   gr.	   laganna	   tekur	   fram	   aðila	   sem	   eru	  

söluskattsskyldir.	  Það	  eru	   í	   fyrsta	   lagi	  allir	  þeir	  sem	  eru	  skattsskyldir	  samkvæmt	   lögum	  

nr.	  75/1981,	  um	  tekjuskatt	  og	  eignarskatt	  og	  eru	  í	  atvinnurekstri	  sem	  skylt	  er	  að	  greiða	  

skatt	  af.	  Allir	  eru	   skattsskyldir	  nema	  þeir	   séu	  sérstaklega	  undanþegnir.	   Í	  öðru	   lagi	  þeir	  

sem	  eru	  skattfrjálsir	  samkvæmt	  lögum	  nr.	  75/1981	  sem	  stunda	  samt	  atvinnustarfsemi	  í	  

samkeppni	  við	  aðila	  sem	  voru	  tilgreindir	  í	  lið	  nr.	  1,	  einnig	  opinberir	  aðilar	  og	  fyrirtæki	  þó	  

starfsemi	  þeirra	  sé	  ekki	  sama	  eðlis,	  enda	  séu	  þessir	  aðilar	  ekki	  sérstaklega	  undanþegnir	  

söluskattskyldu	   og	   í	   þriðja	   lagi	   umboðsmenn	   erlendra	   aðila	   (lög	   um	   söluskatt	   nr.	  

10/1960).	  

Undanþágur	  frá	  söluskatti	  eru	  listaðar	  í	  6.	  gr.	  laganna.	  Lögin	  skipta	  undanþágum	  í	  tvo	  

flokka,	  A	  og	  B.	  Í	  flokki	  A	  eru	  vörur	  og	  verðmæti	  en	  í	  flokki	  B	  eru	  starfsemi	  og	  þjónusta.	  Í	  

flokki	  A	  eru	  22	  undanþágur.	  Dæmi	  um	  það	  sem	  er	  undanþegið	  í	  flokki	  A	  eru	  vörur	  sem	  

seldar	   eru	   úr	   landi,	   fullunnar	   umbúðir	   utan	   um	   söluvörur,	   salt,	   annað	   en	   í	  

smásöluumbúðum,	   auglýsingar	   og	   fleira.	   Dæmi	   um	   þjónustu	   sem	   er	   undanþegin	  

söluskatti	  samkvæmt	  flokki	  B,	  er	  vinna	  manna	  við	  húsbyggingar,	  endurbætur	  og	  viðhald	  

byggingar,	   vöru-‐	   og	   fólksflutningar	   og	   fleira.	   7.	   gr.	   laganna	   segir	   frá	   þeirri	   vöru	   og	  

þjónustu	   sem	   fjármálaráðherra	   er	   heimilt	   að	   fella	   niður	   eða	   endurgreiða	   söluskatt	   af.	  

Dæmi	   um	   það	   er	   efni,	   vinna	   og	   tæki	   í	   skip	   og	   báta	   sem	   smíðaðir	   eru	   innan	   lands,	  

sjúkrabifreiðar,	   kostnaður	   sveitarfélags	   við	   snjómokstur	   og	   fl.	   Undanþágurnar	   eru	  

samtals	  23	  (lög	  um	  söluskatt	  nr.	  10/1960).	  	  

8.	  gr.	  laganna	  fjallar	  um	  bókhald.	  Þar	  kveður	  á	  um	  skyldu	  skattaðila	  að	  halda	  vel	  utan	  

um	  skattsskylda	  og	  óskattskylda	  veltu	  og	  aðgreina	   í	  bókhaldi.	   Í	   reglugerð	  um	  söluskatt	  

nr.	  486/1982	  segir	  að	  allir	  þeir	   sem	  stunda	  atvinnustarfsemi	  og	  eru	  skattsskyldir	   skulu	  

haga	  bókhaldi	  þannig	  að	  skattayfirvöld	  geti	  alltaf	  sannreynt	  réttmæti	  söluskattsskýrslna.	  

Þeir	   sem	   stunda	   blandaða	   starfsemi	   þannig	   að	   hluti	   hennar	   er	   skattsskyldur	   og	   hluti	  

óskattsskyldur	   skulu	   passa	   uppá	   aðgreiningu	   í	   bókhaldi.	   Öll	   sala	   verður	   að	   fara	   í	  

frumbækur	  um	  leið	  og	  hún	  fer	  fram.	  Söluskattur	  verður	  að	  vera	  tilgreindur	  á	  nótum	  eða	  

reikningum	  (lög	  um	  söluskatt	  nr.	  10/1960).	  	  

9.	   gr.	   laganna	   fjallar	   um	   gjaldstofn	   og	   segir	   að	   skatturinn	   sé	   reiknaður	   af	  

heildarendurgjaldi	  eða	  heildarandvirði	  vöru	  eða	  þjónustu.	   Í	  10.	  gr.	   laganna	  segir	  að	  þó	  

skattaðilinn	  innheimti	  ekki	  söluskatt	  af	  vöru	  eða	  þjónustu	  sem	  skattsskyld	  er	  ber	  honum	  

engu	   að	   síður	   skylda	   til	   að	   skila	   honum	   í	   ríkissjóð.	   Í	   11.	   gr.	   laganna	   segir	   frá	  

tilkynningaskyldu.	   Allir	   þeir	   sem	   eru	   skattsskyldir	   skulu	   tilkynna	   starfsemi	   sína	   til	  

skattstjóra	  áður	  en	  þeir	  hefja	  rekstur.	  Í	  tilkynningunni	  þurfa	  allar	  almennar	  upplýsingar	  

að	   koma	   fram	   svo	   sem	  nafn,	   heimilisfang	   og	   tegund	   starfseminnar.	   Skattstjóri	   geymir	  

upplýsingarnar	  um	  alla	  þá	  sem	  hafa	  skráð	  sig	  og	  gefur	  út	  skírteini	  sem	  aðilarnir	  nota	  til	  

að	  kaupa	  vörur	  og	  þjónustu	  án	  söluskatts	  (lög	  um	  söluskatt	  nr.	  10/1960).	  	  

Það	  eru	  ákveðnar	  vörur	  sem	  ekki	  er	  hægt	  að	  kaupa	  án	  söluskatts	  þrátt	  fyrir	  skírteinið,	  

slíkar	   vörur	   eru	   tilgreindar	   í	   6.	   gr.	   reglugerða	  nr.	   486/1982	  um	   söluskatt.	   Það	   eru	   t.d.	  

vörur	   sem	  eru	   seldar	   í	   smásölu,	   tóbak,	   áfengi,	   bensín	  og	   fleira.	   Skírteinin	   falla	  úr	   gildi	  

þegar	  aðilinn	  hættir	  skattskyldri	  starfsemi	  (reglugerð	  um	  söluskatt	  nr.	  486/1982).	  	  

12.	   gr.	   laganna	  og	  5.	   kafli	   reglugerðarinnar	   fjalla	  um	   framtöl,	   gjalddaga,	   innheimtu,	  

álagningu,	  kærur	  og	  úrskurði.	  Þar	  kemur	  fram	  að	  skattsskyldum	  aðilum	  er	  gert	  að	  skila	  

innheimtum	  skatti	  í	  ríkissjóð.	  Það	  er	  gert	  mánaðarlega.	  Einnig	  þurfa	  þeir	  að	  skila	  skýrslu	  

um	  heildarveltu	  og	   frádrætti.	   Skattstjórinn	   fer	   yfir	   skýrslurnar	  og	   gerir	   leiðréttingar	   ef	  

þörf	   er	   á.	   Hann	   leggur	   einnig	   skatt	   á	   þá	   sem	   hafa	   ekki	   skilað	   skýrslum	   og	   skilað	  

skattinum	  í	  ríkissjóð.	  Þeir	  aðilar	  sem	  hafa	  lítinn	  rekstur	  er	  heimilt	  að	  skila	  skattinum	  einu	  

sinni	  á	  ári.	  Það	  er	  gert	  ef	   söluskattsskyld	  velta	  er	  undir	  10.000	  kr.	  á	  ári.	  Þeir	   sem	  skila	  

ekki	   skatti	   á	   réttum	   tíma	   eða	   skila	   alls	   ekki	   fá	   álag	   á	   sig	   og	   lögreglunni	   er	   heimilt	   að	  

stöðva	  rekstur	  þar	  til	  öllum	  skattinum	  hefur	  verið	  skilað	  (lög	  um	  söluskatt	  nr.	  10/1960).	  	  

13.	  gr.	  laganna	  segir	  frá	  því	  að	  þeir	  sem	  ekki	  eru	  sáttir	  við	  álagninguna	  geta	  kært	  hana	  

innan	   10	   daga	   til	   skattstjóra	   sem	   síðan	   úrskurðar	   um	   kæruna.	  Úrskurðinum	  má	   síðan	  

áfrýja	  til	  ríkisskattsnefndar	  innan	  15	  daga	  frá	  úrskurði	  skattstjóra.	  	  

15.	  og	  16.	  gr.	   laganna	  fjalla	  um	  eftirlit	  og	  upplýsingaskyldu.	  Þar	  kemur	  fram	  heimild	  

skattstjóra	  til	  að	  fá	  að	  sjá	  öll	  gögn	  sem	  tengjast	  söluskattsskýrslum	  og	  söluskatti.	  Ef	  upp	  

kemst	   grunur	   um	   undanskot	   og	   svindl	   þá	   skal	   skattstjóri	   senda	   skattrannsóknarstjóra	  

skýrslu	   um	   málið.	   Það	   er	   ríkisskattstjóri	   sem	   hefur	   eftirlit	   með	   skattstjóra	   og	   hans	  

störfum	  og	   á	   að	   sjá	   um	  að	   framkvæmdin	   sé	   í	   samræmi	   við	   lög	  og	   reglur.	  Hann	  hefur	  

einnig	  leiðbeiningarhlutverk	  (lög	  um	  söluskatt	  nr.	  10/1960).	  	  

Þriðji	  kafli	  laga	  nr.	  10/1960,	  um	  söluskatt	  fjallar	  um	  sérstakan	  söluskatt.	  Þar	  segir	  að	  

það	   eigi	   að	   greiða	   sérstakan	   söluskatt	   af	   sérfræðiþjónustu	   svo	   sem	   lögfræðiþjónustu,	  

tæknifræðiþjónustu,	   viðskiptafræðiþjónustu	   og	   fl.	   Einnig	   þarf	   að	   greiða	   sérstakan	  

söluskatt	  af	  framtalsaðstoð,	  tollskýrslugerð,	  þjónustu	  fasteignasala	  og	  seljanda	  notaðra	  

bíla.	  Hlutfall	   sérstaks	   söluskatts	  er	  12	  %.	  Undir	  þetta	   fellur	  þó	  ekki	  þjónusta	   lækna	  og	  

önnur	  heilbrigðisþjónusta.	  Einnig	  er	  þjónusta	  presta	  og	  útfararþjónusta	  undanþegin	  frá	  

sérstökum	  söluskatti	  (lög	  um	  söluskatt	  nr.	  10/1960).	  	  

21.	   gr.	   laganna	   og	   7.	   kafli	   reglugerðarinnar	   fjalla	   um	   greiðsludrátt,	   vanreiknaðan	  

skatt,	  viðurlög	  og	  fleira.	  Þar	  er	  aftur	  fjallað	  um	  álagið	  sem	  leggst	  á	  skattinn	  sé	  hann	  ekki	  

greiddur	   á	   tilsettum	   tíma.	   Fjárhæð	   álagningarinnar	   er	   4%	   af	   þeirri	   upphæð	   sem	  

vangreidd	  er,	  fyrir	  hvern	  byrjaðan	  virkan	  dag	  eftir	  eindaga,	  þó	  ekki	  hærri	  en	  20%.	  Álagið	  

má	  fella	  niður	  ef	  gildar	  ástæður	  séu	  fyrir	  vanskilum.	  Það	  er	   í	  höndum	  skattyfirvalda	  að	  

meta	   hvað	   telja	   skuli	   gildar	   ástæður	   í	   þessu	   sambandi	   í	   hverju	   tilviki	   fyrir	   sig	   (lög	   um	  

söluskatt	  nr.	  10/1960).	  	  

	  

3.5 Gagnrýni	  
Söluskattskerfið	   frá	   árinu	   1960	   sem	   var	   í	   gildi	   í	   tæplega	   þrjá	   áratugi	   sætti	   vaxandi	  

gagnrýni	  eftir	  því	  sem	  á	  leið.	  Helstu	  gagnrýnisatriðin	  voru	  uppsöfnun	  skatts	  í	  verði	  vöru	  

og	  þjónustu	  og	  flókin	  undanþágu	  og	  endurgreiðsluákvæði.	  Með	  uppsöfnun	  skatts	  í	  verði	  

vöru	  og	  þjónustu	  er	  átt	  við	  að	  söluskattur	  lagðist	  á	  ýmis	  aðföng	  fyrirtæka	  svo	  sem	  orku	  

og	  skrifstofubúnað.	  Þessi	  kostnaður	  var	  ekki	  frádráttabær	  og	  honum	  var	  þar	  að	  leiðandi	  

velt	   inn	   í	   söluverð	   vöru.	   Endanlegt	   verð	   vöru	   eða	   þjónustu	   innihélt	   uppsafnaðan	  

söluskatt	  auk	  söluskattsins	  sem	  lagðist	  á	  endanlegt	  verð	  vörunnar	  eða	  þjónustunnar.	  Til	  

að	  sporna	  við	  uppsöfnunaráhrifum	  voru	  flókin	  undanþágu-‐	  og	  endurgreiðsluákvæði	  sett	  

á	   fót.	   Ákvæðin	   höfðu	   í	   för	   með	   sér	   að	   ýmsar	   tegundir	   vöru	   og	   þjónustu	   væru	  

undanþegnar	   söluskatti	   eins	   og	   til	   dæmis	   vöruflutningar.	   Þessi	   ákvæðu	   ollu	   því	   að	  

söluskatturinn	   varð	   erfiðari	   í	   framkvæmd	   (Ríkisskattstjóri,	   1998).	  

4 Virðisaukaskattur	  

4.1 Saga	  virðisaukaskatts	  
Eins	  og	  áður	  hefur	  komið	   fram	  þá	  var	  hlutfall	   söluskatts	  mjög	   lágt	   í	  upphafi	  hans,	  eða	  

einungis	  3%,	  en	  óánægja	  með	  skattinn	  kom	  betur	  og	  betur	  í	  ljós	  eftir	  því	  sem	  hlutfallið	  

hækkaði.	  Árið	  1960	  var	   farið	   í	  að	  endurskoða	  skattlagninguna.	  Á	  þeim	  tíma	   fóru	  mörg	  

ríki	   að	   taka	   upp	   virðisaukaskatt.	   t.d.	   Norðmenn	   tók	   upp	   virðisaukaskatt	   árið	   1970	   og	  

Danir	   árið	   1967.	   Þó	   að	   framkvæmdin	   hafi	   verið	   mismunandi	   eftir	   löndum	   og	  

upptökutími	   ekki	   sá	   sami	   var	   kjarninn	   allstaðar	   sá	   að	   innheimta	  ætti	   skattinn	   á	   öllum	  

viðskiptastigum,	  af	  allri	  vöru	  og	  þjónustu	  nema	  hún	  sé	  sérstaklega	  undanþegin.	  Margar	  

röksemdir	  voru	  settar	  fram	  fyrir	  upptöku	  virðisaukaskatts	   í	  stað	  söluskatts.	   Í	   fyrsta	   lagi	  

átti	  virðisaukaskattur	  að	  eyða	  uppsöfnunaráhrifum.	  Virðisaukaskatturinn	  safnaðist	  ekki	  

upp	   og	   lagðist	   á	   endanlegan	   neytanda	   heldur	   var	   hann	   innheimtur	   á	   öllum	   stigum	  

viðskipta.	   Í	   öðru	   lagi	   þá	   átti	   virðisaukaskatturinn	   að	   vera	   öruggari	   tekjustofn	   en	  

söluskattur.	  Virðisaukaskattur	  dreifist	  yfir	  alla	  sem	  koma	  að	  viðskiptum	  en	  hver	  og	  einn	  

borgar	   lægri	   prósentu.	   Sú	   leið	   átti	   einnig	   að	   minnka	   sniðgöngu	   virðisaukaskatts.	  

Innskattsákvæðið,	   þar	   sem	   heimilt	   er	   að	   draga	   frá	   útskatti	   þann	   virðisaukaskatt	   sem	  

skattaðilinn	  borgaði	  fyrir	  aðföngin,	  hefði	  einnig	  áhrif	  á	  það	  (Ríkisskattstjóri,	  1998).	  	  

Árið	  1988	  var	  frumvarp	  um	  virðisaukaskatt	   lagt	  fram	  á	  Alþingi	  og	  varð	  að	  lögum	  nr.	  

50/1988.	   Í	   lokafrumvarpinu	   sem	   samþykkt	   var	   árið	   1988	   var	   lagt	   fram	   að	   hlutfall	  

virðisaukaskatts	  yrði	  22%.	  Þó	  að	  frumvarpið	  um	  virðisaukaskatt	  hafi	  verið	  samþykkt	  árið	  

1988	  áttu	  lögin	  ekki	  að	  taka	  gildi	  fyrr	  en	  ári	  seinna.	  Gildistökunni	  var	  þó	  frestað	  og	  tóku	  

lögin	  gildi	  1.	  janúar	  1990	  vegna	  umfangsmikillar	  vinnu	  við	  að	  koma	  virðisaukaskattinum	  í	  

framkvæmd	  (Friðrik	  G.	  Olgeirsson,	  2013).	  	  

4.2 Skilgreining	  á	  virðisaukaskatti	  
“Virðisaukaskattur	  neysluskattur	   sem	  er	   innheimtur	  af	   allri	   innlendri	   vöru	  og	  þjónustu	  

nema	   hún	   sér	   sérstaklega	   undanþegin	   og	   við	   innflutning	   vöru	   og	   þjónustu”	  

(Ríkisskattstjóri,	  á.á,	  b).	  	  

Helsti	   munur	   á	   virðisaukaskatti	   og	   söluskatti	   er	   að	   hann	   er	   innheimtur	   á	   öllum	  

viðskiptastigum	  en	  ekki	  bara	  hjá	  endanlegum	  neytanda.	  Þrátt	  fyrir	  þessa	  reglur	  er	  sama	  

varan	   aldrei	   skattlögð	   oftar	   en	   einu	   sinni.	   Skattaðilar	   skila	   aðeins	   þeim	   skatti	   sem	  

myndast	   í	   fyrirtækinu,	   aðeins	   skattinn	   sem	   myndar	   virðisaukningu	   í	   fyrirtækinu.	  

Skattaðilum	   er	   gert	   að	   innheimta	   virðisaukaskatt	   af	   allri	   afhentri	   vöru,	   vinnu	   eða	  

þjónustu	  og	   á	   að	   skila	   honum	   í	   ríkissjóð	  en	   fyrst	   er	   honum	  heimilt	   að	  draga	   frá	  þann	  

virðisaukaskatt	  sem	  hann	  hefur	  þegar	  greitt	  til	  annarra	  skattaðila,	  eða	  innskatt.	  Einnig	  er	  

honum	   heimilt	   að	   draga	   frá	   útskatti	   þann	   skatt	   sem	   hann	   borgar	   í	   tolli	   vegna	  

innflutnings	  á	  vörum	  sem	  tengjast	  rekstri	  hans	  (Ríkisskattstjóri,	  1998).	  	  

4.3 Breytingar	  á	  virðisaukaskatti	  í	  gegnum	  árin	  
Gildistaka	   virðisaukaskatts	   var	   ein	   mesta	   skattbreytingin	   á	   síðustu	   öld.	  

Undurbúningsferlið	  var	  mikið	  og	  flókið.	  Það	  þurfi	  að	  kynna	  lögin	  fyrir	  starfsmönnum	  og	  

landsmönnum	   og	   móta	   þurfti	   framkvæmdina	   og	   leiðbeiningar.	   Skattstjórar	   héldu	  

margar	   kynningar	  og	  þann	  20.	   Janúar	  1990	  var	  búið	  að	  halda	  um	  100	   fundi	  útum	  allt	  

land.	   Allir	   þeir	   sem	   voru	   komnir	   á	   virðisaukaskattsskrá	   fengu	   sendar	  

virðisaukaskattsskýrslur	  til	  að	  fylla	  út	  og	  í	  mars	  1990	  voru	  um	  18.000	  skýrslur	  sendar	  (F.	  

Olgeirsson,	  2013).	  	  

Eins	  og	  áður	  kom	  fram	  þá	  átti	  skatthlutfallið	  að	  vera	  22%	  miðað	  við	  lokafrumvarpið	  

sem	  var	   lagt	   fram	  á	  Alþingi	  árið	  1988	  en	  rétt	  áður	  en	  virðisaukaskatturinn	  átti	  að	  taka	  

gildi	   1.	   Jan	   1990	   var	   lögunum	   breytt	   og	   skatturinn	   gerður	   þrepaskiptur.	   Almenna	  

hlutfallið	   hækkaði	   úr	   22%	   í	   24.5%	  og	   14%	  hlutfall	   var	   sett	   á	   legg,	   einnig	   var	   bætt	   við	  

ýmsum	  undanþágum	  (Friðrik	  G.	  Olgeirsson,	  2013).	  	  

Frá	   því	   að	   virðisaukaskattur	   var	   fyrst	   lagður	   á	   til	   dagsins	   í	   dag	   hafa	   orðið	   margar	  

breytingar.	  Hér	  eru	  dæmi	  um	  nokkrar	  þeirra.	  	  

Árið	  1992	  varð	  breyting	  á	  því	  að	  virðisaukaskattsbílar	  yrðu	  merktir	  og	  á	  sér	  númerum.	  

Árið	   1993	   var	   lagður	   virðisaukaskattur	   á	   vatn,	   rafmagn	   og	   olíu	   til	   hitunar	   húsa	   en	   þó	  

lægra	   skatthlutfallið,	   þ.e.a.s	   14%.	   Árið	   1993	   í	   desember	   var	   skattur	   á	   matvælum	  

lækkaður	  úr	  hærra	  þrepi	  í	   lægra	  þrep	  og	  tók	  það	  gildi	  1.	  janúar	  1994.	  Póstþjónusta	  var	  

gerð	  undanþegin	  árið	  1995	  og	  árið	  1996	  var	  endurgreiðsla	  vegna	  byggingar	  og	  viðhalds	  

íbúðarhúsnæðis	  lækkuð	  úr	  100%	  í	  60%	  (Friðrik	  G.	  Olgeirsson,	  2013).	  	  	  

Árið	  1999	  skoðaði	  ríkisskattstjóri	  hvort	  það	  væri	  möguleiki	  á	  því	  að	  taka	  upp	  rafræn	  

skil	   í	   stað	  pappírsskila	  en	  með	  því	   átti	   að	  einfalda	  virðisaukaskattsskil	   fyrir	   skattskylda	  

aðila	   (Tíund,	   nóvember	   1999).	   Rafræn	   skil	   hófust	   árið	   2001	   gegnum	   upplýsingavef	  

ríkisskattstjóra.	   Skattskyldir	   aðilar	   þurftu	   að	   sækja	   sérstaklega	   um	   rafræn	   skil	   og	   fá	  

veflykil	   sem	   jafngildir	   undirskrift	   aðila	   (Tíund,	   apríl	   2001).	   Samkvæmt	   24.	   gr.	  

virðisaukaskattslaga	  er	  skylda	  að	  skila	  virðisaukaskattsskýrslum	  rafrænt	  þó	  að	  sumir	  geti	  

ennþá	  fengið	  heimild	  til	  að	  skila	  á	  pappír	  (lög	  um	  virðisaukaskatt	  nr.	  50/1988).	  	  

Árið	  2002	  voru	  erlendar	  bækur	  settar	  í	  undanþágu	  með	  íslenskum	  bókum	  (Friðrik	  G.	  

Olgeirsson,	   2013).	   Árið	   2008	   var	   endurgreiðsla	   vegna	   vinnu	   við	   byggingu	  

íbúðarhúsnæðis	  og	  viðhalds	  og	  endurbóta	  hækkuð	  í	  60%	  úr	  100%	  og	  átakið	  “	  Allir	  vinna”	  

hófst.	  Þetta	  átti	  að	  gilda	  frá	  1.	  mars	  2009	  til	  1.	  janúar	  2011	  en	  átakið	  var	  framlengt	  til	  1.	  

Janúar	  2014	  og	  síðan	  aftur	  til	  1.	  Jan.	  2015.	  Ekki	  urðu	  frekari	  framlengingar	  á	  ákvæðinu.	  	  

Hlutfall	   virðisaukaskatts	   hækkaði	   úr	   24.5%	   í	   25.5%	   árið	   2010	   í	   kjölfar	  

efnahagsþrenginga	  af	  völdum	  fjármálakreppunnar	  árið	  2008	   (Þingskjal	  nr.	  561,	   lög	  um	  

ráðstafanir	   í	   skattamálum).	   Árið	   2011	   urðu	   miklar	   breytingar	   þegar	   kemur	   að	  

skilgreiningu	   á	   hugtakinu	   rafrænt	   afhent	   þjónusta.	   Hana	   er	   að	   finna	   í	   12.	   gr.	  

virðisaukaskattslaganna.	   Með	   breytingunni	   átti	   að	   samræma	   íslensku	   löggjöfina	   og	  

löggjöf	  aðildarríkja	  Evrópusambandsins.	  Griðalega	  mikil	  uppsveifla	  hefur	  orðið	  í	  rafrænni	  

þjónustu	  á	  síðustu	  árum	  og	  ekki	  var	  lengur	  hægt	  að	  setja	  rafrænt	  afhenta	  þjónustu	  undir	  

tölvuþjónustu.	  Breytingin	  á	   lögunum	  átti	  einnig	  að	  bæta	  virðisaukaskattsskil	   (Friðrik	  G.	  

Olgeirsson,	  2013).	  

Hér	  fyrir	  neðan	  verður	  farið	  yfir	  ákvæði	  virðisaukaskattslaga	  eftir	  síðustu	  breytingar	  

sem	  tóku	  gildi	  1.	  janúar	  2015.	  	  

4.4 Lög	  nr.	  50/1988	  um	  virðisaukaskatt	  
Lög	   50/1988,	   um	   virðisaukaskatt	   samanstanda	   af	   16	   köflum.	   Hér	   að	   neðan	   gerir	  

höfundurinn	  grein	  fyrir	  hverjum	  kafla	  fyrir	  sig.	  

4.4.1 Upphafsákvæði	  virðisaukaskatts	  

Fyrsta	   grein	   virðisaukaskattslaga	   segir:	   “Greiða	   skal	   í	   ríkissjóð	   virðisaukaskatt	   af	  

viðskiptum	  innan	  lands	  á	  öllum	  stigum,	  svo	  og	  af	  innflutningi	  vöru	  og	  þjónustu,	  eins	  og	  

nánar	   er	   ákveðið	   í	   lögum	   þessum”	   (lög	   um	   virðisaukaskatt	   nr.	   50/1988,	   1.	   gr.).	   Þetta	  

ákvæði	   segir	   okkur	   að	   virðisaukaskattur	   er	   greiddur	  þegar	   viðskipti	  milli	   aðila	   eiga	   sér	  

stað	   hér	   á	   landi	   og	   við	   innflutning,	   þ.e.a.s	   skattur	   í	   tolli.	   Virðisaukaskattur	   greiðist	   á	  

öllum	  viðskiptastigum,	  framleiðslu	  og	  einnig	  sölu.	  	  

4.4.2 Skattskyldusvið	  
Fyrsti	   kafli	   laganna	   fjallar	   um	   skattskyldusvið.	   Í	   annarri	   grein	   virðisaukaskattslaga	   eru	  

settar	   fram	   þær	   vörur	   og	   þjónusta	   sem	   skattskyldar	   eru.	   Einnig	   fjallar	   hún	   um	   hvaða	  

vinna	   og	   þjónusta	   er	   undanþegin	   virðisaukaskatti.	   Undir	   skattsskyldu	   falla	   allar	   vörur	  

ásamt	   rafmagni,	  varma	  og	  annarri	  orku,	  hvort	   sem	  þær	  eru	  nýjar	  eða	  notaðar.	  En	  hér	  

undir	   falla	   ekki	   fasteignir.	   Hlutabréf,	   skuldabréf	   og	   önnur	   slík	   bréf	   geta	   talist	   vara	   en	  

bara	  þegar	  þau	  eru	  afhent	  sem	  prentvarningur.	  Peningaseðlar	  og	  mynt	  og	  frímerki	  geta	  

einnig	  talist	  til	  vöru	  en	  bara	  þegar	  þeir	  eru	  afhent	  sem	  söfnunargripur.	  Það	  mætti	  túlka	  

þetta	   þannig	   að	   allar	   vörur	   og	   öll	   þjónusta	   eru	   virðisaukaskattsskyldar	   nema	   þær	   séu	  

sérstaklega	   undanþegnar	   með	   lögum.	   Undanþágur	   eru	   taldar	   fram	   í	   3.	   mgr.	   2.	   gr.	  

virðisaukaskattslaga.	  Ákvæðið	  samanstendur	  af	  14	  töluliðum.	  Dæmi	  um	  þjónustu	  sem	  er	  

undanþegin	   virðisaukaskatti	   er	   þjónusta	   sjúkrahúsa	   og	   lækningar,	   rekstur	   skóla	   og	  

barnaheimila,	   ýmis	   kennsla,	   starfsemi	   safna,	   íþróttastarfsemi,	   fólksflutningar,	  

fasteignaleiga	  og	  útfaraþjónusta	  (lög	  um	  virðisaukaskatt	  nr.	  50/1988).	  	  

Eitt	  sem	  er	  einnig	  undanþegið	  en	  er	  ekki	  talið	  fram	  í	  3.	  mgr.	  virðisaukaskattslaga	  er	  

góðgerðastarfsemi.	  Allur	  hagnaður	  við	  slíka	  starfsemi	  rennur	  til	   líknarmála.	  Það	  eru	  þó	  

nokkur	   skilyrði	   sem	   þarf	   að	   uppfylla	   fyrir	   undanþágunni	   og	   er	   þeirra	   getið	   í	   5.	   mgr.	  

laganna.	   Allir	   þessir	   aðilar	   sem	   eru	   listaðir	   hér	   fyrir	   ofan	   hafa	   ekki	   heimild	   til	   að	  

innheimta	   virðisaukaskatt	   af	   veittri	   þjónustu	   eða	   seldri	   vöru	   og	   geta	   heldur	   ekki	  

innskattað	   þann	   virðisauka	   sem	   þeir	   borga	   öðrum	   fyrir	   vörur	   eða	   þjónustu	   (lög	   um	  

virðisaukaskatt	  nr.	  50/1988).	  

4.4.3 Virðisaukaskattsskyldir	  aðilar	  
Annar	   kafli	   laganna	   fjallar	   um	   skattaðilana.	   Aðilar	   sem	   eru	   virðisaukaskattsskyldi	   eru	  

taldir	   fram	   í	  3.	  gr.	  virðisaukaskattslaga.	  Þetta	  eru	  þeir	  aðilar	  sem	  selja	  vöru,	  vinnu	  eða	  

þjónustu	   í	   atvinnuskyni.	   Þetta	   eru	   samvinnufélög	   og	   önnur	   félög	   ef	   þau	   eru	   í	  

atvinnustarfsemi,	   það	   er	   ef	   starfsemi	   þeirra	   er	   í	   samkeppni	   við	   önnur	   fyrirtæki	   á	  

atvinnumarkaði.	  Opinber	   orku	   og	   veitufyrirtæki	   eru	   einnig	   virðisaukaskattskyld	   ef	   þau	  

selja	  vörur	  og	  þjónustu	  sem	  skattsskyldar	  eru.	  Sveitarfélög,	   ríki	   sem	  og	  bæjarfélög	  eru	  

einnig	   virðisaukaskattsskyldir	   aðilar	   ef	   þeir	   selja	   skattsskylda	   vöru	   og	   þjónustu	   í	  

samkeppni	  við	  önnur	  fyrirtæki.	  Uppboðshaldarar	  eru	  einnig	  virðisaukaskattsskyldir	  sem	  

og	  umboðsmenn	  erlendra	  aðila	  eða	  félaga	  sem	  hafa	  skattskyld	  viðskipti	  hér	  á	  landi	  (lög	  

um	  virðisaukaskatt,	  nr.	  50/1988).	  	  

Allir	   þessir	   aðilar	   geta	   þó	   staðið	   utan	   virðisaukaskattsskrár	   og	   talist	   undanþegnir	  

virðisaukaskatti	  ef	  velta	  þeirra	  er	  undir	  kr.	  1.000.000	  eða	  minna	  yfir	  12	  mánaða	  tímabil	  

samkvæmt	   4.	   gr.	   virðisaukaskattslaga.	   Aðilum	   sem	   eru	   virðisaukaskattskyldir	   ber	   að	  

tilkynna	  sig	  á	  virðisaukaskattsskrá	  samkvæmt	  5.	  gr.	   laganna	  (lög	  um	  virðisaukaskatt	  nr.	  

50/1988).	  

Reglugerð	   nr.	   515/1996,	   um	   skráningu	   virðisaukaskattsskyldra	   aðila	   inniheldur	  

nákvæmt	   yfirlit	   yfir	   skilyrði	   skráningar	   virðisaukaskattsskyldra	   aðila	   á	  

virðisaukaskattsskrá	  með	  tilliti	  til	  gagna	  og	  upplýsinga	  sem	  þarf	  að	  leggja	  fram	  áður	  en	  

skráningin	  er	  veitt.	  	  

Þriðji	  kafli	  laganna	  greinir	  frá	  skattverði.	  “Skattverð	  er	  það	  verð	  sem	  virðisaukaskattur	  

er	   reiknaður	   af	   við	   sölu	   á	   vörum	   og	   verðmætum,	   skattskyldri	   vinnu	   og	   þjónustu.	  

Skattverð	   miðast	   við	   heildarendurgjald	   eða	   heildarandvirði	   hins	   selda	   án	  

virðisaukaskatts”	  (lög	  um	  virðisaukaskatt	  nr.	  50/1988,	  1.	  mgr.	  7.	  gr.	  ).	  	  

4.4.4 Skattskyld	  velta	  
Fjórði	   kafli	   laganna	   gerir	   grein	   fyrir	   skattskyldri	   veltu.	   Samkvæmt	   lögum	   um	  

virðisaukaskatt	   er	   virðisaukaskatturinn	   reiknaður	   af	   allri	   veltu	   skattskylds	   aðila.	  

Skattprósentan	  er	  þó	  mishá.	  Um	  skattskylda	  veltu	  er	  talað	  í	  11.	  gr.	  virðisaukaskattslaga.	  

Það	  er	  öll	   sala	  vöru,	  vinnu	  eða	  þjónustu	  og	  það	  skiptir	  ekki	  máli	  hvort	  vara,	  vinna	  eða	  

þjónustan	   sé	   seld	   til	   annars	   skráðs	   aðila	   eða	   endanlegs	   neytanda.	   Úttekt	   eiganda	   til	  

einkanota	  er	  einnig	  skattskyld	  velta	  samkvæmt	  lögum	  sem	  og	  hlunnindi,	  gjafir	  og	  risna	  

til	  stafsmanna	  (lög	  um	  virðisaukaskatt	  nr.	  50/1988).	  

Viðskipti	  sem	  eru	  undanþegin	  skattsskyldri	  veltu	  eru	  talin	  upp	  í	  12	  gr.	  laganna.	  Aðilar	  

sem	   hér	   koma	   fram	   hafa	   það	   sameiginlegt	   að	   þeir	   innheimta	   ekki	   virðisaukaskatt	   af	  

starfseminni	  sinni	  sem	  er	  undanþeginn	  virðisaukaskatti	  en	  hafa	  engu	  að	  síður	  heimild	  til	  

að	   innskatta	   þann	   skatt	   sem	   hlýst	   af	   kaupum	   á	   vöru	   og	   aðföngum	   til	   að	   nota	   í	  

rekstrinum.	  Dæmi	  um	  þau	  viðskipti	  eru	  útflutningur	  á	  vöru	  og	  þjónustu,	  sala	  og	  leiga	  á	  

flugvélum	   og	   skipum	   sem	   og	   viðgerðir	   á	   flugvélum	   og	   skipum	   og	   sala	   á	   þjónustu	   til	  

erlendra	  aðila.	  12.	  gr.	  A.	   laganna	  tekur	  síðan	  fimm	  dæmi	  til	  viðbótar	  um	  það	  sem	  telst	  

ekki	  til	  skattskyldrar	  veltu	  t.d.	  sala	  og	  útleiga	  á	  olíuborpöllum.	  Á	  veltu	  sem	  er	  listuð	  upp	  í	  

12.	  gr.	  og	  12.	  gr.	  A.	  leggst	  ekki	  virðisaukaskattur	  (lög	  um	  virðisaukaskatt	  nr.	  50/1988).	  

4.4.5 Uppgjör	  virðisaukaskatts	  
Um	   uppgjör	   virðisaukaskatts	   er	   fjallað	   í	   5.	   kafla	   laga	   um	   virðisaukaskatt.	  

Virðisaukaskattur	   sem	   leggst	   á	   skattskylda	   veltu	   á	   hverju	   uppgjörstímabili	   er	   kallaður	  

útskattur.	   Sú	  upphæð	  sem	  skattskyldur	  aðili	   greiðir	  öðrum	   fyrir	   kaup	  á	  aðföngum	  eða	  

þjónustu	   er	   kölluð	   innskattur.	   Skattaðili	   skilar	   ríkisjóði	   mismuninum	   á	   útskatti	   og	  

innskatti.	   Ef	   innskatturinn	   er	   hærri	   á	   uppgjörstímabilinu	   en	   útskattur	   þá	   endurgreiðir	  

ríkisjóður	  mismuninn	  (Ríkisskattstjóri,	  1998).	  Nánar	  er	  talað	  um	  uppgjör	  virðisaukaskatts	  

í	  13.	  gr.	  virðisaukaskattslaga.	  

4.4.6 Framtal	  og	  skil	  

Skattskyldir	   aðilar	   eiga	   að	   skila	   í	   ríkissjóð	   virðisaukaskatti	   eftir	   hvert	   uppgjörstímabil.	  

Hvað	  uppgjörstímabil	  er	  langt	  fer	  eftir	  eðli	  starfseminnar	  og	  aðilanum	  sjálfum.	  Almennt	  

uppgjörstímabil	   virðisaukaskatts	   eru	   tveir	   mánuðir.	   Bændur	   skila	   hins	   vegar	  

virðisaukaskatti	   á	   6	   mánaða	   fresti	   en	   geta	   fengið	   undanþágu	   og	   fylgja	   þá	   almennu	  

uppgjörstímabili.	  Þeir	  aðilar	  sem	  nota	  almanaksárið	  sem	  uppgjörstímabil	  eru	  þeir	  aðilar	  

sem	  hafa	   skattskylda	   veltu	  undir	   kr.	   1.000.000	  eða	  aðilar	   sem	  koma	   í	   fyrsta	   sinn	   inná	  

skrá.	  Aðilar	  sem	  eru	  með	  hærri	   innskatt	  en	  útskatt	  að	  jafnaði	  geta	  óskað	  eftir	  að	  fá	  að	  

skila	  virðisaukaskattinum	  á	  mánaða	   fresti.	  Ríkisskattstjóri	  getur	  einnig	  heimilað	  aðilum	  

að	   vera	   í	   hálfsmánaðarskilum	  eða	   jafnvel	   vikuskilum.	   Það	   eru	   þó	   ákveðin	   skilyrði	   sem	  

þarf	  að	  uppfylla	  (Ríkisskattstjóri,	  1998).	  

4.4.7 Skatthlutfall	  
Um	   skatthlutfall	   virðisaukaskatts	   er	   fjallað	   í	   6.	   kafla,	   14.	   gr.	   virðisaukaskattslaga.	   Þar	  

segir:	   “Virðisaukaskattur	   skal	   vera	   24%	   og	   rennur	   hann	   í	   ríkissjóð”	   (lög	   um	  

virðisaukaskatt	  nr.	  50/1988,	  1.	  mgr.	  14.	  gr.).	  Þó	  að	  almennt	  skatthlutfall	  sé	  24%	  þá	  eru	  

samt	   sumar	   vörur	   og	   þjónusta	   sem	  bera	   11%	   virðisaukaskatt.	   Sem	  dæmi	   um	   vöru	   og	  

þjónustu	   sem	   fellur	   í	   lægra	   skattþrep	   má	   taka	   gistiþjónustu,	   sölu	   bóka,	   tímarita	   og	  

dagblaða,	  sala	  á	  rafmagni	  og	  smokkar	  og	  bleiur.	  Virðisaukaskatturinn	  er	  hugsaður	  sem	  

viðbót	  við	  það	  verð	   sem	  aðilar	   setja	  á	   vörur	   sínar	  eða	  þjónustu.	  Kaupandi	   sem	  kaupir	  

vöru	   í	   hærra	   þrepi	   greiðir	   19.35%	   skatt	   en	   kaupandinn	   sem	   kaupir	   vöru	   í	   lægra	  

skattþrepi	  greiðir	  9.91%	  skatt	  (lög	  um	  virðisaukaskatt	  nr.	  10/1988).	  	  

4.4.8 Bókhald	  og	  tekjuskráning	  
Áttundi	  kafli	  laganna	  fjallar	  um	  bókhald	  og	  tekjuskráningu.	  Allir	  þeir	  sem	  skattskyldir	  eru	  

eiga	   að	   halda	   bókhald	   utan	   um	   virðisaukaskattinn.	   Bókhaldið	   þarf	   að	   vera	   skýrt	   og	  

aðgengilegt	   og	   þar	   þurfa	   að	   koma	   fram	   bæði	   útskattsupplýsingar	   sem	   og	  

innskattsupplýsingar.	   Aðilar	   eru	   skyldugir	   til	   að	   gefa	   út	   reikninga	   þar	   sem	  

virðisaukaskattur	  kemur	  fram	  með	  greinum	  hætti	  (Ríkisskattstjóri,	  1998).	  

Tíundi	   kafli	   laganna	   geymir	   ákvæði	   um	   landbúnað	   og	   ellefti	   kafli	   geymir	   sérstök	  

ákvæði	   um	   innflutning.	   Um	   eftirlit,	   upplýsingaskyldu	   og	   refsiákvæði	   er	   fjallað	   í	   tólfta	  

kafla	   laganna.	   Þrettándi	   kafli	   laganna	   fjallar	   um	   endurgreiðslu	   virðisaukaskatts.	  

Sérstaklega	   verður	   fjallað	  um	  þann	   kafla	   síðar	   í	   ritgerðinni	   (lög	  um	  virðisaukaskatt	   nr.	  

50/1988).	  	  

Hér	   fyrir	   ofan	  hefur	   verið	   fjallað	   um	  alla	   kafla	   virðisaukaskattslaganna.	  Næst	   verða	  

skoðuð	  hugtökin	  útskattur	  og	  innskattur.	  

	  

4.5 Útskattur	  
“Útskattur	  er	  sá	  skattur	  sem	  seljandi	  vöru	  og	  þjónustu	  innheimtir	  af	  skattsskyldri	  veltu	  

sinni”(Ríkisskattstjóri	  á.á,	  c).	  	  

14.	  gr.	  virðisaukaskattslaga	  tilgreinir	  skatthlutfallið	  og	  er	  það	  24%	  eða	  11%	  eftir	  eðli	  

vöru	  og	  þjónustu.	  Hlutfallið	   reiknast	   af	   skattverði	   vöru	   eða	  þjónustu	   sem	  verð	   á	   vöru	  

eða	   þjónustu	   áður	   en	   virðisaukaskattur	   leggst	   á	   samanber	   7.	   gr.	   laganna	   (lög	   um	  

virðisaukaskatt	  nr.	  50/1988).	  

Skattaðili	  er	  skyldugur	  til	  þess	  að	  innheimta	  virðisaukaskatt	  (útskatt)	  af	  öllum	  seldum	  

vörum,	   vinnu	   og	   þjónustu	   sem	   hann	   afhendir.	   Þetta	   á	   ekki	   við	   um	   öll	   viðskipti	   en	  

undantekningar	  er	  að	  finna	  í	  12.	  gr.	  laganna.	  Af	  þeim	  viðskiptum	  reiknast	  ekki	  útskattur	  

(lög	  um	  virðisaukaskatt,	  nr.	  50/1988).	  	  

4.6 Innskattur	  
“Innskattur	   er	   sá	   virðisaukaskattur	   sem	   virðisaukaskattsskyldur	   aðili,	   skráður	   á	  

virðisaukaskattsskrá,	   greiðir	   öðrum	   skattskyldum	   aðilum	   eða	   Tollstjóra,	   við	   kaup	   eða	  

innflutning	   á	   vörum	   eða	   þjónustu	   (aðföngum)	   til	   nota	   í	   skattskyldum	   rekstri	   sínum”	  

(Ríkisskattstjóri,	  á.á).	  Við	  uppgjör	  á	  virðisaukaskatti	  hefur	  skattskyldur	  aðili	  heimild	  til	  að	  

draga	  innskatt	  frá	  útskatti.	  Tilgangur	  heimildarinnar	  er	  að	  koma	  í	  veg	  fyrir	  margsköttun.	  

(Ríkisskattstjóri	  á.á,	  c).	  

Reglugerð	  nr.	  192/1993,	  um	  innskatt	  samanstendur	  af	  fimm	  köflum	  og	  hver	  og	  einn	  

kafli	   geymir	   ákvæði	   sem	   skilgreina	   hvaða	   atriði	   má	   telja	   til	   innskatts	   og	   hvaða	   ekki,	  

frádráttarheimildir	  með	  tilliti	  til	  tegund	  starfseminnar	  og	  leiðréttingu	  á	  innskatti.	  

4.7 Framtíð	  virðisaukaskatts	  
Árið	  2014	  var	  settur	  á	  fót	  sérstakur	  stýrihópur	  og	  verkefni	  hópsins	  var	  að	  gera	  tillögur	  að	  

breytingu	  á	  virðisaukaskattskerfinu	  sem	  og	  vörugjaldakerfi	  til	  einföldunar	  beggja	  kerfa.	  

Þann	  1.	  Janúar	  2015	  tóku	  gildi	  lög	  um	  breytingu	  á	  virðisaukaskatti	  og	  voru	  breytingarnar	  

afreksturinn	   stýrihópsins.	   Bilið	   milli	   þrepa	   var	   minnkað	   sem	   nemur	   13%	   stigum.	  

Tilgangurinn	  var	  að	  að	  færa	  skattstofn	  virðisaukaskatts	  vegna	  ferðaþjónustunnar	  í	  átt	  að	  

því	   sem	   þekkist	   í	   löndum	   í	   kringum	   okkur.	   Almenn	   vörugjöld	   voru	   einnig	   afnumin.	  

Stýrihópurinn	  mun	  starfa	  út	  kjörtímabilið	  og	  þarf	  að	  takast	  við	  margt	  á	  næstu	  misserum.	  

Vinnu	  hópsins	  hefur	  verið	  skipt	  í	  5	  þætti	  (Fjármála-‐	  og	  efnahagsráðuneytið,	  2015).	  

Fyrst	   verður	   unnið	   að	   frekari	   breytingum	   sem	   áhrif	   hafa	   á	   ferðaþjónustuna.	   Þær	  

lagabreytingar	  sem	  settar	  voru	  í	  lög	  árið	  2014	  en	  munu	  taka	  gildi	  1.	  janúar	  2016	  snúa	  að	  

fólksflutningum	   og	   aðgangi	   að	   baðstöðum.	   Breytingin	   felur	   í	   sér	   að	   virðisaukaskattur	  

verður	  innheimtur	  af	  þessari	  þjónustu	  sem	  áður	  þekktist	  ekki.	  Verkefni	  hópsins	  á	  næstu	  

misserum	   er	   að	   skoða	   kosti	   og	   galla	   þess	   að	   gera	   rekstur	   leigubifreiða	   og	  

almenningssamgangna	   að	   virðisaukaskattsskyldri	   starfsemi	   (Fjármála-‐	   og	  

efnahagsráðuneytið,	  2015).	  

Í	   öðru	   lagi	   verður	   skoðað	  hvort	   ástæðan	   sé	   til	   að	   færa	  áfengi	  úr	  efra	  þrepi	   í	   neðra	  

þrep	   virðisaukaskatts.	   Tilgangurinn	   er	   þó	   ekki	   að	   lækka	   verð	   á	   áfengi	   heldur	   mun	  

áfengisgjaldið	   þá	   að	  öllum	   líkindum	  hækka	   á	  móti	   þannig	   að	   vöruverð	  haldist	   óbreytt	  

(Fjármála-‐	  og	  efnahagsráðuneytið,	  2015).	  

Í	  þriðja	  lagi	  verða	  lög	  og	  reglugerðir	  um	  þjónustu	  keypta	  erlendis	  frá	  endurskoðuð	  og	  

í	   fjórða	   lagi	   verða	   reglugerðir	   og	   auglýsingar	   varðandi	   fasteignaleigu	   og	   einnig	  

byggingastarfsemi	  endurskoðuð.	  Í	  síðasta	  lagi	  verður	  virðisaukaskattkerfi	  í	  heild	  skoðað	  

með	   tilliti	   til	   virkni	   og	   framkvæmd.	   Allt	   þetta	   eru	   liðir	   í	   einföldun	   á	  

virðisaukaskattskerfinu	  (Fjármála-‐	  og	  efnahagsráðuneytið,	  2015).	  	  

	  

4.8 Endurgreiðslur	  virðisaukaskatts	  
42.	   gr.	   laga	   um	   virðisaukaskatt	   geymir	   ýmis	   sérákvæði	   um	   sérstakar	   endurgreiðslur	  

virðisaukaskatts.	   “Með	   sérstökum	   endurgreiðslum	   virðisaukaskatts	   er	   átt	   við	   aðrar	  

endurgreiðslur	  skattsins	  en	  þær	  sem	  skattaðilar	  geta	  fengið	  ef	  innskattur	  þeirra	  er	  hærri	  

en	  útskattur	  á	  tilteknu	  tímabili”	  (Ríkisskattstjóri,	  á.á,	  d).	  	  

Sérstakar	   endurgreiðslur	   eru:	   Endurgreiðslur	   vegna	   íbúðarhúsnæðis,	   endurgreiðslur	  

til	  opinberra	  aðila,	  endurgreiðslur	  til	  erlendra	  fyrirtækja,	  endurgreiðslur	  til	  aðila	  búsettra	  

erlendis	   og	   aðrar	   endurgreiðslur.	   Opinberir	   aðilar	   eiga	   rétt	   á	   endurgreiðslu	  

virðisaukaskatts	  sem	  þau	  greiða	  af	  ýmsum	  aðföngum	  og	  þjónustu	  eins	  og	  sorphreinsun,	  

ræstingu	  og	  sérfræðiþjónustu	  (ríkisskattstjóri,	  á.á,	  d.).	  Um	  það	  er	  fjallað	  í	  3.	  mgr.	  42.	  gr.	  

virðisaukaskattslaga	   og	   12.	   gr.	   reglugerðar	   nr.	   248/1990	   um	   virðisaukaskatt	   af	  

skattskyldri	   starfsemi	   opinberra	   aðila.	  

5 Opinberir	  aðilar	  

Þessi	  kafli	  fjallar	  um	  opinbera	  aðilar.	  Farið	  verður	  yfir	  skilgreiningu	  á	  hugtakinu,	  skoðað	  

verður	  hverjir	   teljast	   til	  opinberra	  aðila	  og	  einnig	  verða	  skattsskyldusvið	  þeirra	  skoðuð	  

einkum	  hvað	  varðar	  virðisaukaskattinn.	  

5.1 Skilgreining	  
Undir	  opinbera	  aðila	  falla	  embætti	  forseta	  íslands,	  Hæstiréttur,	  dómstólar,	  stjórnarráðið	  

og	  nefndir	  sem	  því	   tilheyra,	   ríkisstofnanir	  og	   fyrirtæki	  sem	  eru	   í	  eigu	  hins	  opinbera	  að	  

minnsta	  kosti	  50%	  (Þjóðskjalasafn	  Íslands,	  á.	  á.)	  

Samkvæmt	   3.	   gr.	   laga	   nr.	   84/2007,	   um	   innkaup	   opinbera	   aðila	   skiptast	   opinberir	  

aðilar	   í	   ríki,	   sveitarfélög,	   stofnanir	   þeirra	   og	   aðra	   opinbera	   aðila.	   Oft	   geta	   komið	   upp	  

vafamál	  þegar	  kemur	  að	  skilgreiningu	  á	  öðrum	  opinberum	  aðilum.	  Til	  að	  finna	  út	  hvort	  

aðilinn	   falli	   undir	   einhvern	   af	   ofangreindum	   flokkum	   er	   gripið	   til	   skilgreiningar	   á	  

hugtakinu	  opinberir	  aðilar	  (lög	  um	  opinber	  innkaup	  nr.	  84/2007).	  	  

Í	  lögum	  um	  opinber	  innkaup	  segir:	  “Aðili	  telst	  opinber	  ef	  hann	  getur	  borið	  réttindi	  og	  

skyldur	   að	   lögum	   og	   sérstaklega	   hefur	   verið	   stofnað	   til	   hans	   í	   því	   skyni	   að	   þjóna	  

almannahagsmunum,	   enda	   reki	   hann	   ekki	   starfsemi	   sem	   jafnað	   verður	   til	   starfsemi	  

einkaaðila,	  svo	  sem	  á	  sviði	  viðskipta	  eða	  iðnaðar”	  (lög	  um	  opinber	  innkaup	  nr.	  84/2007,	  

2.	  mgr.	  3.	  gr.).	  	  

Til	   að	   falla	   undir	   skilgreiningu	   um	   opinbera	   aðila	   þurfa	   fyrirtæki	   eða	   stofnanir	   að	  

uppfylla	  eitthvert	  af	  eftirfarandi	  skilyrðum:	  

Starfsemi	   hans	   er	   að	   mestu	   leyti	   rekin	   á	   kostnað	   ríkis	   eða	   sveitarfélaga,	  
stofnana	   þeirra	   eða	   annarra	   opinberra	   aðila.	  Miðað	   skal	   við	   að	   aðili	   sé	   að	  
mestu	   leyti	   rekinn	   á	   kostnað	   ríkis	   eða	   sveitarfélaga,	   stofnana	   þeirra	   eða	  
annarra	   opinberra	   aðila	   ef	   opinber	   fjármögnun	   nemur	   meira	   en	   50%	   af	  
árlegum	  rekstrarkostnaði.	  

Hann	   lýtur	   yfirstjórn	   ríkis	   eða	   sveitarfélaga,	   stofnana	   þeirra	   eða	   annarra	  
opinberra	  aðila.	  

Hann	   lýtur	   sérstakri	   stjórn	   sem	   ríki	   eða	   sveitarfélög,	   stofnanir	   þeirra	   eða	  
aðrir	   opinberir	   aðilar	   skipa	   að	   meiri	   hluta	   (lög	   um	   opinber	   innkaup	   nr.	  
84/2007,	  3.	  gr.)	  

Þessi	   viðmið	   tilgreina	   að	   aðilinn	   sé	   annað	   hvort	   háður	   ríki	   eða	   sveitarfélögum	   vegna	  

stjórnunartengsla	  eða	   fjármögnunar.	  Fjármögnun	   rekstrarkostnaðar	  getur	  átt	  við	  þrátt	  

fyrir	   að	   aðilinn	   sé	   ekki	   á	   beinum	   ríkis	   fjárframlögum.	  Ríkið	   getur	   til	   dæmis	   greitt	   laun	  

aðilans	  (Ríkiskaup,	  2008).	  	  

	  

5.2 Skattskylda	  opinberra	  aðila	  
Í	  næsta	  kafla	  ritgerðarinnar	  verður	  farið	  yfir	  reglugerð	  nr.	  248/1990,	  um	  virðisaukaskatt	  

af	   skattskyldri	   starfsemi	   opinberra	   aðila	   og	   sérstaklega	   verður	   skoðaður	   kafli	   um	  

endurgreiðslur	  virðisaukaskatts	  til	  opinberra	  aðila.	  Áður	  en	  skoðaðar	  verða	  hvaða	  reglur	  

gilda	  um	  endurgreiðslur	  til	  opinberra	  aðila	  þarf	  að	  skoða	  þau	  lög	  og	  þær	  reglur	  sem	  gilda	  

um	  virðisaukaskatt	  af	  eigin	  þjónustu	  innan	  óskattskyldra	  fyrirtækja	  og	  stofnana.	  Um	  þær	  

er	  fjallað	  í	  ákvæðum	  reglugerðar	  nr.	  562/1989.	  	  

Í	   2.	   mgr.	   3.	   gr.	   laga	   nr.	   50/1988	   um	   virðisaukaskatt	   segir	   að	   stafsemi	   sem	   er	  

undanþegin	   virðisaukaskatti	   er	   ekki	   lengur	   undanþegin	   ef	   starfsemin	   er	   framleidd	   til	  

eigin	   nota	   og	   er	   þannig	   í	   samkeppni	   við	   önnur	   fyrirtæki	   á	   atvinnumarkaði,	   það	   er	   að	  

segja	  aðila	  sem	  eru	  virðisaukaskattskyldir.	  Vegna	  þess	  hafa	  tvær	  reglugerðir	  verið	  settar	  

upp,	  annars	  vegar	  er	  það	  reglugerð	  nr.	  562/1989	  og	  hins	  vegar	  reglugerð	  248/1990.	  	  

Tilgangur	  með	   reglugerðunum	   er	   að	   gefa	   neytandanum	   val	   og	   að	   neytandinn	   geti	  

annað	  hvort	  keypt	  þjónustu	  af	  öðrum	  eða	  unnt	  hana	  af	  hendi	  sjálfur.	  	  

Við	   upptöku	   virðisaukaskatts	   var	   ekki	   gerður	   greinamunur	   á	   virðisaukaskattskyldu	  

fyrirtækja	  sem	  stunda	  starfsemi	  sem	  er	  undanþegin	  skatti	  það	  er	  óskattskyldir	  aðilar	  og	  

opinberir	  aðilar.	  Samkvæmt	  lögum	  áttu	  báðir	  þessir	  aðilar	  að	  vera	  virðisaukaskattskyldir	  

ef	  þeir	  væru	  að	  framleiða	  vöru	  eða	  veita	  þjónustu	  til	  eigin	  nota	  ef	  sú	  framleiðsla	  væri	  í	  

samkeppni	   við	   aðila	   sem	   væru	   skattskyldir.	   Sveitarfélögin	   lögðust	   gegn	   þessu	   og	   rök	  

þeirra	  fyrir	  andmælum	  voru	  að	  þessi	   lagasetning	  yrði	  allt	  of	  kostnaðarsöm	  fyrir	  þau.	  Á	  

endanum	   var	   ákvörðun	   tekin	   um	   að	   endurgreiða	   stofnunum	   ríkis	   og	   sveitarfélaga	  

virðisaukaskatt	   af	   þeirri	   þjónustu	   sem	   þeir	   kaupa	   af	   virðisaukaskattsskyldum	   aðilum.	  

Þannig	  hefur	  virðisaukinn	  ekki	  áhrif	  á	  ákvörðun	  opinbera	  aðila	  um	  það	  hvort	  þeir	  kaupi	  

þjónustu	  frá	  virðisaukaskattskyldum	  aðilum	  eða	  inna	  hana	  af	  hendi	  sjálfir(	  Fjármála-‐	  og	  

efnahagsráðuneytið,	  2006).	  	  

5.2.1 Reglugerð	  562/1989	  um	  virðisaukaskatt	  af	  eigin	  þjónustu	  og	  úttekt	  til	  
eigin	  nota	  innan	  óskattskyldra	  fyrirtækja	  og	  stofnana.	  	  

Í	   reglugerð	  562/1989	  er	   fjallað	  um	  virðisaukaskatt	   af	   eigin	  þjónustu	  og	  úttekt	   til	   eigin	  

nota	  innan	  óskattskyldra	  fyrirtækja	  og	  stofnana.	  Reglugerðin	  samanstendur	  af	  3	  köflum.	  	  

Fyrsti	  kafli	  fjallar	  um	  skattskylda	  stafsemi	  og	  tilkynningarskyldu.	  Þar	  er	  fjallað	  um	  þá	  

starfsemi	   óskattsskyldra	   aðila	   sem	   skattskyld	   er	   ef	   hún	   er	   í	   samkenni	   við	  

atvinnufyrirtæki.	   Þar	   segir	   að	   þau	   fyrirtæki,	   félög,	   stofnanir	   og	   aðrir	   sem	   eru	  

óskattskyldir	  samkvæmt	  3.	  mgr.	  2.	  gr.	  laga	  nr.	  50/1988	  eiga	  að	  greiða	  virðisaukaskatt	  af	  

eigin	   þjónustu	  og	   einnig	   af	   úttekt	   til	   eigin	   nota	   (reglugerð	  um	  virðisaukaskatt	   af	   eigin	  

þjónustu	   og	   úttekt	   til	   eigin	   nota	   innan	   óskattskyldra	   fyrirtækja	   og	   stofnana	   nr.	  

562/1989).	  	  

Samkvæmt	  2.	  gr.	  reglugerðarinnar	  er	  eftirfarandi	  þjónusta	  skattsskyld	  ef	  hún	  er	  rekin	  

í	  samkeppni	  við	  atvinnufyrirtæki:	  	  

! Smíði,	   viðhald	   og	   viðgerðir	   véla,	   tækja,	   húsgagna	   og	   áhalda	   í	   verksmiðju,	  
verkstæði	  eða	  starfsstöð.	  

! Rekstur	  þvottahúss,	  prentstofu	  og	  mötuneytis.	  

! Ræsting.	  

! Þjónusta	  þar	  sem	  krafist	  er	  iðnmenntunar.	  

! Þjónusta	   verkfræðinga,	   tæknifræðinga,	   arkitekta,	   lögfræðinga,	   löggiltra	  
endurskoðenda,	   tölvunarfræðinga	  og	  annarra	   sérfræðinga	  er	   almennt	  þjóna	  
atvinnulífinu	  og	   lokið	  hafa	  háskólanámi	  eða	  sambærilegu	   langskólanámi	  eða	  
starfa	  sannanlega	  á	  sviði	  fyrrgreindra	  aðila	  og	  veita	  sambærilega	  þjónustu.	  

! Öryggisvarsla,	   það	   er	   eftirlit	   með	   verðmætum	   og	   starfsemi,	   utan	   venjulegs	  
opnunartíma	   (Reglugerð	   um	   virðisaukaskatt	   af	   eigin	   þjónustu	   og	   úttekt	   til	  
eigin	  nota	  innan	  óskattskyldra	  fyrirtækja	  og	  stofnana	  nr.	  562/1989,	  2.	  gr.).	  	  

Eins	   og	   áður	   hefur	   komið	   fram	   þá	   er	   þessi	   þjónusta	   skattsskyld	   hjá	   óskattskyldum	  

aðilum	  ef	  hún	  er	  rekin	  í	  samkeppni	  við	  atvinnufyrirtæki.	  Í	  3.	  mgr.	  2.	  gr.	  reglugerðarinnar	  

segir	  að	  þjónustan	  sé	  rekin	   í	  samkeppni	  við	  atvinnufyrirtækin	  ef	  hún	  er	  almennt	   í	  boði	  

hjá	  virðisaukaskattskyldum	  fyrirtækjum	  í	  atvinnurekstri	  (reglugerð	  um	  virðisaukaskatt	  af	  

eigin	   þjónustu	   og	   úttekt	   til	   eigin	   nota	   innan	   óskattskyldra	   fyrirtækja	   og	   stofnana	   nr.	  

562/1989).	  	  

3.	   gr.	   reglugerðarinnar	   útskýrir	   hvernig	   skal	   finna	   skattverð	   af	   starfsemi	   sem	  

reglugerð	  þessi	  fjallar	  um.	  Skattverð	  ákvarðast	  mismunandi	  eftir	  því	  hvort	  starfsemin	  sé	  

rekin	  í	  sérstakri	  þjónustudeild	  eða	  hún	  framleidd	  til	  eigin	  nota.	  Í	  fyrra	  tilfelli	  er	  skattverð	  

miðað	   við	   gangverð	   í	   sambærilegum	   viðskiptum	   á	   almennum	  markaði.	   Við	   uppgjör	   á	  

virðisaukaskatti	   hafa	   aðilar	   frádráttarheimild	   og	   mega	   draga	   innskatt	   frá	   útskatti.	   Í	  

seinna	  tilfelli	  er	  skattverð	  miðað	  við	  “kostnaðarverð	  þess	  hluta	  heildarkostnaðarins	  sem	  

ekki	   hefur	   verið	   greiddur	   virðisaukaskattur	   af	   við	   kaup	  á	   aðföngum	  eða	   við	   færslu	   frá	  

eigin	   þjónustudeildum”	   (reglugerð	   um	   virðisaukaskatt	   af	   eigin	   þjónustu	   og	   úttekt	   til	  

eigin	  nota	   innan	  óskattskyldra	  fyrirtækja	  og	  stofnana,	  nr.	  562/1989,	  3.	  gr.).	  Annar	  kafli	  

reglugerðarinnar	   fjallar	   um	   bókhald.	   Nauðsynlegt	   er	   að	   bókhaldsreikningar	   séu	  

aðgreindir	  í	  þrjá	  flokka.	  Undir	  fyrsta	  flokk	  fellur	  skattskyld	  starfsemi	  og	  þjónusta	  sem	  er	  

framleidd	   til	   eigin	   nota.	   Í	   flokk	   tvö	   fellur	   skattskyld	   starfsemi	   sem	   er	   ekki	   rekin	   í	  

sértökum	   þjónustudeildum	   eins	   og	   kemur	   fram	   í	   3.	   gr.	   laganna	   og	   í	   flokki	   þrjú	   er	  

óskattskyld	  starfsemi.	  Ýmis	  ákvæði	  er	  að	  finna	  í	  þriðja	  kafla	  reglugerðarinnar	  (reglugerð	  

um	   virðisaukaskatt	   af	   eigin	   þjónustu	   og	   úttekt	   til	   eigin	   nota	   innan	   óskattskyldra	  

fyrirtækja	  og	  stofnana	  nr.	  562/1989).	  	  

Þegar	  lögin	  um	  virðisaukaskatt	  voru	  fyrst	  sett	  á	  laggirnar	  var	  hvergi	  að	  finna	  ákvæði	  

um	   endurgreiðslur	   á	   virðisaukaskatti.	   Lögunum	   var	   síðan	   breytt	   og	   ákveðið	   var	   að	  

endurgreiða	   sveitarfélögnum	  virðisaukaskatt	   af	   skattskyldri	   vöru	  og	  þjónustu	   sem	  þau	  

hafa	  greitt	  atvinnufyrirtækjum	   (ákvarðandi	  bréf	   ríkisskattstjóra	  nr.	  946/2000).	   Sett	   var	  

fram	   reglugerð	   nr.	   248/1990	   um	   virðisaukaskatt	   af	   skattskyldri	   starfsemi	   opinberra	  

aðila.	   Ákvæði	   reglugerðarinnar	   breyttust	   nokkrum	   sinnum	   frá	   því	   að	   hún	   tók	   gildi.	  

Tilgangur	   reglugerðarinnar	   var	   að	   raska	   ekki	   samkeppnisstöðu	   fyrirtækja	   á	   markaði.	  

Virðisaukaskattur	   á	   ekki	   að	   hafa	   áhrif	   á	   val	   kaupanda	   þjónustunnar.	   Ákvæðið	   um	  

endurgreiðslur	  er	  að	  finna	  í	  þriðja	  kafla	  reglugerðarinnar.	  	  

5.2.2 Reglugerð	  um	  virðisaukaskatt	  af	  skattskyldri	  stafsemi	  opinberra	  aðila	  nr.	  
248/1990	  

Reglugerð	  um	  virðisaukaskatt	  af	  skattskyldri	  starfsemi	  opinberra	  aðila	  samanstendur	  af	  

fjórum	  köflum.	  	  

Fyrsti	  kafli	  reglugerðarinnar	  fjallar	  um	  skattskylda	  stafsemi	  og	  tilkynningarskyldu.	  Þar	  

segir	  í	  1.	  mgr.	  að	  reglugerðin	  taki	  til	  opinberra	  aðila.	  Hvað	  telst	  til	  opinberra	  aðila	  er	  að	  

finna	   í	   kafla	   fyrir	   ofan.	   Endurgreiðsluheimildin	   nær	   einnig	   til	   stofnana	   sem	   opinberir	  

aðilar	   reka	   með	   öðrum	   opinberum	   aðilum.	   Rúv	   ohf.	   og	   Orkuveitan.	   Reglugerð	   þessi	  

tekur	  samt	  sem	  áður	  ekki	  til	  bankastofnana	  sem	  eru	  í	  ríkiseigu.	  Nánar	  verður	  fjallað	  um	  

það	  seinna	  í	  kaflanum.	  

Allir	  þeir	  sem	  falla	  undir	  1.	  mgr.	  eiga	  að	  greiða	  virðisaukaskatt	  af	  skattskyldri	  stafsemi	  

sinni	   og	   skila	   honum	   í	   ríkissjóð	   (reglugerð	  um	  virðisaukaskatt	   af	   skattskyldri	   starfsemi	  

opinberra	  aðila	  nr.	  248/1990).	  	  

2.	   gr.	   reglugerðarinnar	   fjallar	   um	   þjónustu	   fyrirtæki	   sem	   eru	   í	   eigu	   hins	   opinbera.	  

Dæmi	   um	   þau	   eru	   hitaveitur	   og	   rafveitur.	   Ef	   aðalmarkmið	   þeirra	   er	   að	   selja	   vöru	   og	  

þjónustu	  sem	  skattskyld	  er	  til	  annarra	  aðila	  eiga	  þau	  að	  greiða	  virðisaukaskatt	  sem	  þau	  

hafa	  innheimt	  í	  ríkisjóð.	  Þetta	  á	  einnig	  við	  um	  eigin	  úttektir	  sem	  og	  afhendingu	  vöru	  og	  

þjónustu	   til	   annarra	   opinberra	   aðila.	   Í	   2.	   mgr.	   2.	   gr.	   reglugerðarinnar	   er	   nefnt	   að	  

vatnsveitnastarfsemi	  teljist	  til	  skattskyldrar	  starfsemi	  einungis	  ef	  um	  er	  að	  ræða	  sölu	  a	  

skattsskyldum	   vörum	   og	   þjónustu	   sem	   er	   i	   samkeppni	   við	   atvinnufyrirtæki	   (reglugerð	  

um	  virðisaukaskatt	  af	  skattskyldri	  starfsemi	  opinberra	  aðila	  nr.	  248/1990).	  	  

3.	  gr.	   reglugerðarinnar	   fjallar	  um	  opinber	   fyrirtæki	  sem	  framleiða	  vörur	  eða	   inna	  af	  

hendi	  þjónustu	  til	  eigin	  nota.	  Þeim	  ber	  að	  greiða	  virðisaukaskatt	  af	  sinni	  starfsemi	  ef	  hún	  

er	  í	  samkeppni	  við	  atvinnufyrirtæki.	  Hér	  segir	  einnig	  að	  miða	  skal	  skattverð	  við	  það	  verð	  

sem	  almennt	  gengur	  og	  gerist	  í	  almennum	  viðskiptum	  (reglugerð	  um	  virðisaukaskatt	  af	  

skattskyldri	  starfsemi	  opinberra	  aðila	  nr.	  248/1990).	  

Samkvæmt	   ákvarðandi	   bréfi	   ríkisskattsstjóra	   nr.	   682/1995	   hefur	   ríkisskattstjóri	  

heimilað	  að	  við	  ákvörðun	  á	  skattverði	  verði	  notast	  við	  “reiknað	  útsöluverð	  þar	  sem	  tekið	  

er	   tillit	   til	   alls	   kostnaðar	   og	   ágóða	   við	   hina	   skattskyldu	   starsemi”	   (ákvarðandi	   bréf	  

ríkisskattstjóra	  nr.	  682/1995).	  Í	  greininni	  segir	  einnig	  að	  heimilt	  sé	  að	  draga	  innskatt	  frá	  

útskatti	  áður	  en	  virðisaukanum	  sé	  skilað	  í	  ríkissjóð.	  	  

Grein	  nr.	  4.	  í	  reglugerð	  þessari	  segir	  frá	  því	  að	  auk	  starfseminnar	  sem	  fram	  kemur	  í	  2.	  

og	  3.	  gr.	  reglugerðarinnar	  eiga	  opinberir	  aðilar	  sem	  framleiða	  vöru	  eða	  þjónustu	  sem	  er	  

eingöngu	  framleidd	  til	  eigin	  nota	  að	  reikna	  út	  virðisauka	  vegna	  slíkrar	  starfsemi	  og	  skila	  

honum	   í	   ríkissjóð.	   Í	   2.mgr.	   4.	   gr.	   reglugerðarinnar	   er	   síðan	   talin	   upp	   starfsemi	   sem	  

skattsskyld	  er	  ef	  hún	  er	  rekin	  í	  samkeppni	  við	  atvinnufyrirtæki.	  Það	  eru:	  

! Byggingarstarfsemi.	  

! Vegagerð	  og	  lagning	  gatna,	  gerð	  gangstétta,	  bílastæða,	  brúa,	  hafna	  o.þ.h.	  

! Framleiðsla	  og	  lagning	  bundins	  slitlags	  á	  umferðarmannvirki.	  

! Lagning	  holræsa	  og	  vatnslagna.	  

! Gerð	  íþróttamannvirkja.	  

! Viðhald	  bygginga,	  gatna,	  lagna	  og	  annarra	  mannvirkja.	  

! Þjónusta	  þar	  sem	  krafist	  er	  iðnmenntunar.	  

! Öryggisvarsla,	   þ.e.	   eftirlit	   með	   verðmætum	   og	   starfsemi,	   utan	   venjulegs	  
opnunartíma	   (Reglugerð	   um	   virðisaukaskatt	   af	   skattskyldri	   starfsemi	  
opinberra	  aðila	  nr.	  248/1990,	  2.	  mgr.	  4.	  gr.).	  	  

Undir	   þetta	   fellur	   þó	   ekki	   starfsemi	   sem	   listuð	   er	   í	   12.	   gr.	   reglugerðarinnar	   um	  

endurgreiðslur	   til	   opinberra	   aðila.	   Virðisaukaskattur	   af	   slíkri	   þjónustu	   er	   sérstaklega	  

endurgreiddur	   opinberum	   aðilum.	   Í	   almennu	   bréfi	   ríkisskattstjóra	   nr.	   188/1995	   er	  

ákvæðið	  sérstaklega	  útskýrt.	  Þar	  segir	  :	  “Ef	  ákvörðun	  um	  virðisaukaskatt	  liggur	  ekki	  fyrir	  

en	   ríkisstofnun	   eða	   sveitarfélag	   hefur	   sent	   inn	   endurgreiðslubeiðni	   vegna	   kaupa	   á	  

þjónustu	   skv.	   12.	   gr.	   þá	  má	   ekki	   afgreiða	   endurgreiðslubeiðni	   fyrr	   en	   ákvörðun	   liggur	  

fyrir	   (á	   grundvelli	   innsendrar	   skýrslu	   eða	   áætlunar)	   enda	   gæti	   hér	   verið	   um	   að	   ræða	  

endurgreiðslu	  á	  virðisaukaskatti	  sem	  sveitarfélag	  eða	  ríkisstofnun	  bar	  að	  skila	  skv.	  2.	  eða	  

3.	  gr.	  reglugerðarinnar”(almennt	  bréf	  ríkisskattstjóra	  nr.	  188/1995).	  	  

4.	  mgr.	  4.	  gr.	  reglugerðarinnar	  fjallar	  um	  skattverð.	  Skattverð	  ákvarðast	  á	  sama	  hátt	  

og	   lýst	  var	   í	  umfjöllun	  um	  3.	  gr.	   reglugerðar	  nr.	  562/1989,	  um	  virðisaukaskatt	  af	  eigin	  

þjónustu	   og	   úttekt	   til	   eigin	   nota	   innan	   óskattskyldra	   fyrirtækja	   og	   stofnana.	   5.	   gr.	  

reglugerðarinnar	   segir	   frá	   þeirri	   starfsemi	   opinberra	   aðila	   sem	   er	   undanþegin	  

virðisaukaskatti.	   Tæmandi	   lista	   er	   að	   finna	   í	   3.	   mgr.	   2.	   gr.	   laga	   nr.	   50/1988	   um	  

virðisaukaskatt.	   Undanþágan	   nær	   til	   afhendingar	   þjónustu	   eða	   vinnu	   en	   ekki	  

virðisaukaskatt	   af	   aðföngum	   til	   hinnar	   undanþegnu	   stafsemi	   (reglugerð	   um	  

virðisaukaskatt	  af	  skattskyldri	  starfsemi	  opinberra	  aðila	  nr.	  248/1990)	  

Í	   6.	   gr.	   reglugerðarinnar	   er	   fjallað	   um	   hvenær	   starfsemi	   telst	   vera	   í	   samkeppni	   við	  

atvinnufyrirtæki.	   Þar	   kveður	   á	   um	   að	   ef	   þjónustan	   er	   almennt	   í	   boði	   hér	   á	   landi	   hjá	  

öðrum	  fyrirtækjum	  sem	  eru	  í	  atvinnustarfsemi	  sé	  hún	  í	  samkeppni	  við	  atvinnufyrirtæki.	  

Þá	  ætti	  útskattur	  af	   starfseminni	  að	   jafnaði	  að	  vera	  hærri	  en	   innskattur.	  2.	  mgr.	  6.	  gr.	  

reglugerðarinnar	   segir	   að	   almenn	   skrifstofu	   þjónusta	   teljist	   ekki	   vera	   í	   samkeppni	   við	  

atvinnufyrirtæki	   og	   í	   3.	   mgr.	   sömu	   reglugerðar	   kemur	   fram	   að	   lögbundin	   starfsemi	  

opinberra	  aðila	  sé	  einnig	  ekki	   rekin	   í	   samkeppni	  við	  atvinnufyrirtæki	  þegar	   í	   fyrsta	   lagi	  

aðrir	  hafa	  ekki	  heimild	  til	  að	  veita	  samskonar	  þjónustu	  með	  samskonar	  réttaráhrifum	  og	  

í	  öðru	  lagi	  þegar	  viðkomandi	  þegar	  þjónustan	  er	  aðeins	  í	  boði	  fyrir	  aðra	  opinbera	  aðila	  

(reglugerð	  um	  virðisaukaskatt	  af	  skattskyldri	  starfsemi	  opinberra	  aðila	  nr.	  248/1990).	  

Í	   7.	   gr.	   reglugerðarinnar	   er	   fjallað	   um	   skyldu	   aðila	   til	   að	   tilkynna	   stafsemi	   sína	   til	  

ríkisskattstjóra	   samkvæmt	   5.	   gr.	   laga	   nr.	   50/1988	   um	   virðisaukaskatt	   (reglugerð	   um	  

virðisaukaskatt	  af	  skattskyldri	  starfsemi	  opinberra	  aðila	  nr.	  248/1990).	  	  	  

Annar	   kafli	   í	   reglugerðinni	   fjallar	   um	   bókhald.	   8.	   gr.	   segir	   frá	   þeim	   flokkum	   sem	  

opinberir	  aðilar	  skulu	  flokka	  bókhaldsreikninga	  sína	  í.	  Flokkarnir	  eru	  fjórir:	  

! Skattskyld	  þjónustufyrirtæki,	  sbr.	  2.	  gr.	  

! Skattskyld	   starfsemi	   eða	   þjónustudeildir	   sem	   fyrst	   og	   fremst	   er	   ætlað	   að	  
framleiða	  vörur	  eða	  inna	  af	  hendi	  þjónustu	  til	  eigin	  nota,	  sbr.	  3.	  gr.	  	  

! Skattskyld	  starfsemi	  sem	  ekki	  fer	  fram	  í	  sérstöku	  fyrirtæki	  eða	  þjónustudeild,	  
sbr.	  4.	  gr.	  	  

! Starfsemi	  sem	  ekki	  er	  skattskyld	  (reglugerð	  um	  virðisaukaskatta	  af	  skattskyldri	  
starfsemi	  opinberra	  aðila	  nr.	  248/1990,	  1.	  mgr.	  8.	  gr.)	  .	  

Greinar	   númer	   9,	   10	   og	   11	   í	   reglugerðinni	   fjalla	   einnig	   um	   bókhald	   og	   skyldu	  

opinberra	  aðila	   að	  halda	  bókhaldi	   sínu	  aðgreindu	  og	   skipulögðu	   svo	  hægt	   sé	  að	   fara	   í	  

gögnin	  og	   fá	  greinilegar	  upplýsingar	  á	  hverjum	  tíma	   (reglugerð	  um	  virðisaukaskatta	  af	  

skattskyldri	  starfsemi	  opinberra	  aðila	  nr.	  248/1990).	  	  

Í	  þriðja	  kafla	   reglugerðarinnar	  verður	   fjallað	  um	   í	   sér	  kafla	   ritgerðar	  þessarar.	  Hann	  

fjallar	  um	  endurgreiðslur	  virðisaukaskatts	  til	  opinberra	  aðila.	  	  

6 Endurgreiðslur	  virðisaukaskatts	  til	  opinberra	  aðila	  

Þessi	   kafli	   ritgerðarinnar	   fjallar	   um	   endurgreiðslur	   virðisaukaskatts	   til	   opinberra	   aðila	  

sem	  er	  megið	  viðfangsefni	  þessarar	  ritgerðar.	  Um	  þessar	  sérstöku	  endurgreiðslurnar	  er	  

fjallað	   í	   þriðja	   kafla	   reglugerðar	   nr.	   248/1990,	   um	   virðisaukaskatt	   af	   skattskyldri	  

starfsemi	  opinberra	  aðila.	  Í	  kaflanum	  má	  finna	  12.,	  13.	  og	  14.	  gr.	  reglugerðarinnar.	  	  

Í	  12.	  gr.	  er	  sagt	  frá	  því	  frá	  hvers	  konar	  þjónustu	  ríki,	  sveitarfélög	  og	  stofnanir	  þeirra	  

geta	  fengið	  virðisaukaskatt	  endurgreiddan.	  Atriðin	  eru	  6	  og	  þau	  eru:	  	  

1. Sorphreinsun,	  þ.e.	  söfnun,	  flutningur,	  urðun	  og	  eyðing	  sorps	  og	  annars	  úrgangs,	  

þ.m.t.	   brotamálma	   sem	   fellur	   til	   í	   þjóðfélaginu,	   án	   tillits	   til	   þess	   hvort	   um	  

reglubundna	  starfsemi	  er	  að	  ræða.	  Virðisaukaskattur	  vegna	  endurvinnslu	  fellur	  

ekki	   hér	   undir.	   [Jafnframt	   skal	   endurgreiða	   virðisaukaskatt	   sem	   sveitarfélög	  

greiða	   vegna	   leigu	   eða	   kaupa	   á	   sorpgámum	   vegna	   staðbundinnar	   söfnunar	  

sorps].	  

2. Ræsting.	  

3. Snjómokstur	  og	  snjó-‐	  og	  hálkueyðing	  með	  salti	  eða	  sandi.	  

4. Björgunarstörf	  og	  öryggisgæsla	  vegna	  náttúruhamfara	  og	  almannavarna.	  

5. Þjónusta	   verkfræðinga,	   tæknifræðinga,	   arkitekta,	   lögfræðinga,	   löggiltra	  

endurskoðenda,	   tölvunarfræðinga	   og	   annarra	   sérfræðinga	   er	   almennt	   þjóna	  

atvinnulífinu	   og	   lokið	   hafa	   háskólanámi	   eða	   sambærilegu	   langskólanámi	   eða	  

starfa	  sannanlega	  á	  sviði	  fyrrgreindra	  aðila	  og	  veita	  sambærilega	  þjónustu.	  

6. Þjónusta	   vaktstöðva	   vegna	   samræmdrar	   neyðarsímsvörunar	   (Reglugerð	   um	  

endurgreiðslu	  virðisaukaskatts	  til	  opinberra	  aðila	  nr.	  248/1990,	  12.	  gr.).	  	  

Með	  opinberum	  aðilum	  er	  átt	  við	  sveitarfélög,	  ríki	  og	  stofnanir	  þeirra.	  Hún	  tekur	  ekki	  

til	  banka	  sem	  eru	  í	  eigu	  ríkisins	  eins	  og	  kveður	  á	  um	  í	  1.	  mgr.	  1.	  gr.	  reglugerðarinnar.	  	  

Ákvæðið	   tekur	  ekki	   til	   fyrirtækja	  og	  stofnana	  sem	  eru	  að	  hluta	   til	   í	  eigu	  annarra	  en	  

opinberra	  aðila	  þrátt	  fyrir	  að	  starfsemi	  þeirra	  sé	  sambærileg.	  Heimildin	  nær	  hins	  vegar	  

til	   stofnana	   og	   fyrirtækja	   sem	   opinberir	   aðilar	   reka	   með	   öðrum	   opinberum	   aðilum	  

(reglugerð	  um	  endurgreiðslu	  til	  opinberra	  aðila	  nr.	  248/1990).	  	  

Endurgreiðslan	   tekur	  ekki	   til	  aðila	   sem	  eru	  að	  hluta	   til	  eða	  öllu	   leyti	   í	  eigu	  annarra,	  

sbr.	  úrskurð	  yfirskattanefndar	  nr.	  313/1997	  og	  almennt	  bréf	  ríkisskattstjóra	  nr.	  29/1996.	  

Þar	  kemur	  fram	  að	  Íslenskar	  getraunir	  falla	  ekki	  undur	  12.	  gr.	  reglugerðarinnar	  þar	  sem	  

þær	  eru	  hvorki	  í	  eigu	  íslenska	  ríkisins	  né	  sveitarfélaga.	  	  

Ákvæði	  13.	  gr.	  reglugerðarinnar	  hljómar	  svo:	  	  

Endurgreiðsla	   skv.	   12.	   gr.	   tekur	   til	   virðisaukaskatts	   sem	   sveitarfélög	   og	  
ríkisstofnanir	   greiða	   atvinnufyrirtækjum	   við	   kaup	   á	   vinnu	  og	   þjónustu	   sem	  
þar	   um	   ræðir.	   Til	   atvinnufyrirtækja	   í	   þessu	   sambandi	   teljast	   opinber	  
þjónustufyrirtæki,	   sbr.	   2.	   gr.	   Jafnframt	   tekur	   endurgreiðslan	   til	  
virðisaukaskatts	   sem	   fyrirtæki	   ríkis	   og	   sveitarfélaga,	   stofnanir	   þeirra	   og	  
þjónustudeildir,	   sbr.	   3.	   gr.,	   innheimta	   af	   óskattskyldum	   hluta	   sveitarfélags	  
eða	   ríkisstofnunar	   vegna	   vinnu	   og	   þjónustu	   skv.	   12.	   gr.	   (reglugerð	   um	  
virðisaukaskatt	   af	   skattskyldri	   starfsemi	   opinberra	   aðila	   nr.	   248/1990,	   13.	  
gr.).	  	  

Í	   14.	   gr.	   reglugerðarinnar	   segir	   að	   uppgjörstímabil	   vegna	   endurgreiðslu	   séu	   tveir	  

mánuðir.	  Til	  að	  sækja	  um	  endurgreiðslu	  þarf	  að	  fylla	  út	  sérstakt	  eyðublað,RSK	  10.23	  og	  

senda	   til	   ríkisskattstjóra.	   Skilafrestur	   er	   fyrsti	   dagur	   annars	   mánaðar	   eftir	   lok	  

uppgjörstímabils.	   Ef	   umsóknin	   berst	   eftir	   að	   fresturinn	   rennur	   út	   er	   hún	   afgreidd	   á	  

næsta	  tímabili.	  Með	  umsókninni	  þurfa	  að	  fylgja	  löggildir	  sölureikningar	  en	  reglur	  um	  þá	  

er	   að	   finna	   í	   reglugerð	   nr.	   50/1993,	   um	   bókhald	   og	   tekjuskráningu	  

virðisaukaskattsskyldra	  aðila.	  Ríkisskattstjóri	   fer	  yfir	  umsóknina	  og	  umsóknargögnin	  og	  

tilkynnir	   innheimtumanni	   ávörðun	   sem	   síðan	   sér	   um	   útgreiðslur	   (reglugerð	   um	  

endurgreiðslu	  til	  opinberra	  aðila	  nr.	  248/1990).	  

Ekki	   er	   hægt	   að	   sækja	   um	   endurgreiðslu	   nema	   6	   ár	   aftur	   í	   tímann	   (reglugerð	   um	  

virðisaukaskatt	  af	  skattskyldri	  starfsemi	  opinberra	  aðila	  nr.	  248/1990).	  	  

Í	  1.	  til	  6.	  tölul.	  3.	  mgr.	  42.	  gr.	  virðisaukaskattslaga	  er	  kveðið	  á	  um	  að	  opinberir	  aðilar	  

eigi	  heimild	   til	  endurgreiðslu	  virðisaukaskatts	  af	  kaupum	  á	   tiltekinni	  vöru	  og	  þjónustu.	  

Ákvæði	   1.	   til	   6.	   tölul.	   12.	   gr.	   reglugerðar	   nr.	   248/1990	   eru	   samhljóma	   ofangreindum	  

ákvæðum.	  Ákvæði	  12.	  gr.	  reglugerðarinnar	  hafa	  oft	  valdið	  ágreiningi.	  Nú	  verður	  farið	  lið	  

fyrir	   lið	   yfir	   hvern	   tölulið	   12.	   gr.	   reglugerðarinnar	   og	   notast	   verður	   við	   ákvarðanabréf	  

ríkisskattstjóra,	   almenn	   bréf	   ríkisskattstjóra	   og	   úrskurði	   yfirskattanefndar	   við	   túlkun	   á	  

þeim.	  

	  

6.1.1 1.	  tölul.	  12.	  gr.	  reglugerðarinnar	  
Samkvæmt	   1.	   tölul.	   12.	   gr.	   reglugerðarinnar	   skal	   endurgreiða	   ríki,	   sveitarfélögum	   og	  

stofnunum	  þess	  þann	  virðisaukaskatt	  sem	  þau	  hafa	  greitt	  vegna	  kaupa	  á	  sorphreinsun	  

(reglugerð	  um	  endurgreiðslu	  til	  opinberra	  aðila	  nr.	  248/1990).	  

Mörg	  álitamál	  hafa	  komið	  upp	  um	  1.tölul.	  12.	  gr.	  reglugerðarinnar.	  Ekki	  er	  alltaf	  ljóst	  

hvernig	   á	   að	   haga	   endurgreiðslum	   virðisaukaskatts	   sem	  opinberir	   aðilar	   hafa	   greitt	   af	  

þessari	   þjónustu.	  Óljóst	   hefur	   verið	  hvort	   opinberir	   aðilar	   eiga	   rétt	   á	   endurgreiðslu	   af	  

allri	  þjónustu	  eða	  hvort	  það	  sé	  bara	  vinnan	  við	  þjónustuna	  sem	  er	  endurgreiðsluhæf.	   Í	  

ákvarðandi	  bréfi	  ríkisskattstjóra	  nr.	  112/1990	  kemur	  fram	  að	  ekki	  sé	  þörf	  á	  aðgreiningu	  

reiknings	   með	   tilliti	   til	   vinnu	   og	   efnis	   þar	   sem	   allur	   virðisaukaskattur	   er	  

endurgreiðsluhæfur	  (ákvarðandi	  bréf	  ríkisskattstjóra	  nr.	  112/1990)	  

Í	   ákvarðandi	   bréfi	   sínu	   nr.	   647/1994	   skilgreinir	   ríkisskattstjóri	   hugtakið	   sorp.	   Með	  

hugtakinu	  sorp	  er	  átt	  við	  þann	  úrgang	  sem	  fellur	  til	  við	  heimilishald.	  Átt	  er	  við	  almennt	  

heimilissorp	  en	  ekki	  úrgang	  sem	  fellur	  til	  við	  götuhreinsun	  og	  þess	  háttar.	  Ákvæðið	  tekur	  

til	  almennrar	  sorphirðu.	  Í	  henni	  felst	  tæming	  sorptunna	  og	  flutningur	  sorps.	  Einnig	  tekur	  

ákvæðið	  til	  eyðingu	  sorps.	   Í	  ákvarðanabréfi	  kemur	  einnig	  fram	  að	  opinberir	  aðilar	  geta	  

ekki	  fengið	  endurgreiddan	  virðisaukaskatt	  vegna	  kaupa	  á	  sorppokum	  nema	  kaup	  á	  þeim	  

sé	   hluti	   af	   heildarsamningi	   vegna	   sorphreinsunar	   (ákvarðandi	   bréf	   ríkisskattstjóra	   nr.	  

647/1994).	  	  

Almennar	   sorptunnur	   sem	  ekki	  eru	  hluti	  af	   sorphirðuþjónustu	   falla	  þá	  ekki	  undir	  1.	  

tölul.	   12.	   gr.	   reglugerðarinnar.	   Í	   ákvarðandi	   bréfum	   ríkisskattstjóra	   nr.	   621/1994	   og	  

833/1997	   kemur	   fram	   að	   ekki	   sé	   fyrir	   hendi	   sú	   heimild	   að	   endurgreiða	   opinberum	  

aðilum	  þann	  virðisaukaskatt	  sem	  þeir	  greiða	  vegna	  kaupa	  á	  sorptunnum.	  	  

Í	  ákvarðandi	  bréfi	  sínu	  nr.	  946/2000	  skilgreinir	  ríkisskattstjóri	  aftur	  hugtakið	  sorp	  og	  

styðst	   við	   reglugerð	   48/1994,	  mengunarvarnarreglugerð.	   Þar	   hefur	   hugtakið	   úrgangur	  

verið	   skilgreint	   sem	   hvers	   konar	   “hlutir	   sem	   aðilar	   losa	   sig	   við	   á	   tiltekinn	   hátt”	  

(mengunarvarnarreglugerð	  nr.	  48/1994).	  	  

6.1.2 2.	  tölul.	  12.	  gr.	  reglugerðarinnar	  
Í	   2.	   tölul.	   12.	   gr.	   reglugerðarinnar	   kemur	   fram	   að	   opinberir	   aðilar	   eiga	   rétt	   á	  

endurgreiðslu	   virðisaukaskatts	   vegna	   ræstingar	   (reglugerð	   um	   endurgreiðslu	   til	  

opinberra	  aðila	  nr.	  248/1990).3	  

Í	   ákvarðandi	   bréfi	   ríkisskattstjóra	   nr.	   647/1994	   og	   833/1997	   kemur	   fram	   að	   með	  

ræstingu	   sé	   átt	   við	   ræstingarþjónustu	  og	   kaupum	  á	   efni	   sem	  notuð	  eru	   við	   athöfnina	  

sjálfa.	   Ákvæðið	   tekur	   til	   almennra	   ræstinga	   innan	   húss	   t.d.	   teppahreinsunar	   og	  

gluggaþvotts	   innan	   dyra.	   Hreinsun	   utan	   dyra	   er	   ekki	   endurgreiðsluhæf	   samkvæmt	  

ákvæðinu.	   Einnig	   tekur	   ákvæðið	   ekki	   til	   sótthreinsunar,	   skordýraeitrunar	   og	   annarra	  

sértækra	  aðgerða	  samkvæmt	  almennu	  bréfi	  ríkisskattstjóra	  nr.	  176/1995.	  	  

6.1.3 3.	  tölul.	  12.	  gr.	  reglugerðarinnar	  
Í	   3.	   tölulið	   12.	   gr.	   reglugerðarinnar	   segir	   að	   opinberir	   aðilar	   eiga	   rétt	   á	   endurgreiðslu	  

virðisaukaskatts	   vegna	   snjómoksturs	   og	   snjó-‐	   og	   hálkueyðingu	   með	   salti	   og	   sandi	  

(reglugerð	   um	   endurgreiðslu	   til	   opinberra	   aðila	   nr.	   248/1990).	   Samkvæmt	   ákvarðandi	  

bréfi	   ríkisskattstjóra	   nr.	   688/1995	   tekur	   ákvæðið	   ekki	   til	   flutninga	   á	   snjó	   nema	   í	  

sérstökum	  tilfellum:	  „	  ...Þegar	  snjóþyngsli	  eru	  það	  mikil	  að	  engin	  auð	  svæði	  eru	  lengur	  til	  

að	   ryðja	   snjónum	   á	   í	   grennd	   við	   göturnar“	   (ákvarðandi	   bréf	   ríkisskattstjóra	   nr.	  

688/1995).	  	  

6.1.4 4.	  tölul.	  12.	  gr.	  reglugerðarinnar	  
Samkvæmt	  4.	  tölul.	  12.	  gr.	  eiga	  opinberir	  aðilar	  rétt	  á	  endurgreiðslu	  virðisaukaskatts	  af	  

björgunarstörfum	  og	  öryggisgæslu	   vegna	  náttúruhamfara	  og	   almannavarna	   (reglugerð	  

um	  endurgreiðslu	  til	  opinberra	  aðila	  nr.	  248/1990).	  	  	  

Í	  ákvarðandi	  bréfi	  nr.	  112/1990	  bendir	  ríkisskattstjóri	  á	  þágildandi	   lög	  nr.	  88/1982	  (	  nú	  

nr.	   55/1992)	   um	   Viðlagatryggingu	   Íslands	   þegar	   kemur	   að	   því	   að	   skilgreina	   hugtakið	  

náttúruhamfarir.	  Þar	  segir	   í	  4.	  gr.	   laganna	  að	  með	  náttúruhamförum	  sé	  átt	  við	  eldgos,	  

jarðskjálfta,	   skriðuföll,	   snjóflóð	   og	   vatnsflóð.	   Ríkisskattstjóri	   lítur	   svo	   á	   að	   með	  

ofangreindu	   ákvæði	   sé	   átt	   við	   endurgreiðslur	   á	   þeim	   virðisaukaskatti	   sem	   opinberir	  

aðilar	   hafa	   greitt	   af	   vinnu	   og	   þjónustu	   sem	   hlýst	   við	   björgun	   vegna	   náttúruhamfara.	  

Þetta	  á	  bæði	  við	  um	  björgun	  fólks	  sem	  og	  björgun	  eigna.	  Að	  mati	  ríkisskattstjóra	  tekur	  

ákvæðið	  einnig	  til	  virðisaukaskatts	  af	  vinnu	  og	  þjónustu	  við	  hreinsun	  gatna	  og	  lóða	  eftir	  

náttúruhamfarir	   en	   það	   tekur	   ekki	   til	   viðgerða	   (ákvarðandi	   bréf	   ríkisskattstjóra	   nr.	  

112/1990).	  	  

Í	   ákvarðana	   bréfi	   ríkisskattstjóra	   nr.	   421/1992	   kemur	   fram	   að	   virðisaukaskattur	   af	  

vinnu	   við	   slökkvistörf	   sé	   ekki	   endurgreiðsluhæfur	   nema	   til	   elds	   komi	   vegna	  

náttúruhamfara.	   Ákvæðið	   taki	   aðeins	   til	   björgunarstarfa	   og	   öryggisgæslu	   meðan	   á	  

náttúruhamförum	   stendur	   en	   ekki	   til	   forvarnaraðgerða	   eða	   aðgerða	   vegna	   afleiðinga	  

náttúruhamfara.	  Þetta	  staðfesti	  yfirskattanefnd	  í	  úrskurði	  nr.	  691/1992.	  	  

6.1.5 5.	  tölul.	  12.	  gr.	  reglugerðarinnar	  
5.	   tölul.	   12.	   gr.	   reglugerðarinnar	   er	   sífellt	   ágreiningsefni	   og	  mörg	   álitamál	   hafa	   komið	  

upp	  í	  sambandi	  við	  sérfræðiþjónustu.	  Það	  sem	  hefur	  valdið	  mestum	  ágreiningi	  er	  túlkun	  

á	  hugtakinu	  sérfræðingur	  (reglugerð	  um	  endurgreiðslu	  til	  opinberra	  aðila	  nr.	  248/1990).	  

Í	   þessum	   tölulið	   kemur	   fram	   að	   opinberir	   aðilar	   eiga	   rétt	   á	   endurgreiðslu	   á	  

virðisaukaskatti	   af	   þjónustu	   sérfræðinga	  er	   “almennt	  þjóna	  atvinnulífinu	  og	   lokið	  hafa	  

háskólanámi	  eða	  sambærilegu	  langskólanámi	  eða	  starfa	  sannanlega	  á	  sviði	  fyrrgreindra	  

aðila	  og	  veita	  sambærilega	  þjónustu”	  (reglugerð	  um	  endurgreiðslu	  til	  opinberra	  aðila	  nr.	  

248/1990,	   5.	   tölul.	   12.	   gr.).	   Hvað	   sé	   sambærilegt	   háskólanám	   er	  metið	   í	   hverju	   tilviki	  

fyrir	  sig.	  	  

Í	   ákvarðandi	   bréfi	   sínu	  nr.	   530/1993	   segir	   ríkisskattstjóri	   að	   ákvæðið	   taka	   til	   þeirra	  

sem	   hafa	   lokið	   háskólanámi	   eða	   sambærilegu	   námi.	   Til	   að	   úrskurða	   um	   það	   hvað	   sé	  

sambærilegt	   nám	   verður	   að	   taka	   tillit	   til	   lengd	   námsins	   sem	   og	   uppbyggingu.	  

Ríkisskattstjóri	   segir	   jafnframt	   að	   virðisaukaskattur	   af	   vinnu	   sérfræðinga	   sé	   ekki	  

endurgreiðsluhæfur	   ef	   sú	   vinna	   eða	   þjónusta	   er	   ekki	   í	   beinum	   tenglum	   við	  

sérfræðimenntun	  sérfræðinga	  sem	  þjónustuna	  veita	  Ákvæðið	  tekur	  einnig	  til	  aðila	  sem	  

starfa	   sannanlega	   á	   sviði	   fyrrgreindra	   aðila	   og	   veita	   sambærilega	   þjónustu.	   Dæmi	   um	  

slíka	   aðila	   eru	   t.d.	   þeir	   sem	   eru	   sjálflærðir	   og	   starfa	   með	   háskólamenntuðum	  

sérfræðingum	   og	   veita	   sambærilega	   þjónustu,	   t.d.	   forritarar	   (ákvarðandi	   bréf	  

530/1993).	  

Ekki	   er	   heimild	   til	   endurgreiðslu	   virðisaukaskatts	   vegna	   þjónustu	   sérfræðings	   sem	  

ekki	   er	   í	   beinum	   tengslum	   við	   sérfræðimenntun	   hans.	   En	   ef	   sú	   þjónusta	   er	   hluti	   af	  

þjónustu	   sem	   krefst	   sérfræðimenntunar	   þá	   fellur	   hún	   undir	   ákvæðið.	   Ákvæðið	   tekur	  

einnig	   ekki	   til	   kaupa	   á	   efni	   eða	   vörum	   nema	   það	   sé	   nauðsynlegur	   partur	   af	  

sérfræðiþjónustunni.	  Um	  það	  var	  fjallað	  í	  ákvarðandi	  bréfi	  ríkisskattstjóra	  nr.	  833/1997.	  	  

Í	   þessu	   sambandi	   má	   einnig	   líta	   til	   úrskurðar	   yfirskattanefndar	   nr.	   818/1996.	  

Yfirskattanefnd	   féllst	   á	   endurgreiðslu	   virðisaukaskatts	   vegna	   vinnu	   sérfræðings	   við	  

jarðhitaleit	  sem	  og	  aksturskostnaðar.	  Nefndin	  vísaði	  í	  18.	  gr.	  söluskattslaga.	  Ákvæðið	  er	  

svo	  hljóðandi:	  	  

Greiða	  skal	   í	   ríkissjóð	  12%	  sérstakan	  söluskatt	  af	  endurgjaldi	   fyrir	  eftirtalda	  
þjónustu,	  starfsemi	  eða	  verðmæti:	  

Lögfræðiþjónustu,	   verkfræðiþjónustu,	   tæknifræðiþjónustu,	  
hagfræðiþjónustu,	   viðskiptafræðiþjónustu,	   arkitektaþjónustu,	  
náttúrufræðiþjónustu,	   landfræðiþjónustu,	   endurskoðendaþjónustu	   og	  
hliðstæða	  þjónustu	  svo	  og	  þjónustu	  skjalaþýðenda,	  dómtúlka	  og	  hliðstæðra	  
aðila.	  

Bókhaldsþjónustu,	   framtalsaðstoð,	   tollskýrslugerð,	   álits-‐	   og	   matsgerðir,	  
tölvuþjónustu	   og	   tölvuvinnslu,	   þar	   með	   talda	   þjónustu	   kerfisfræðinga	   og	  
hvers	   konar	   ráðgjöf,	   svo	   sem	   viðskipta-‐	   rekstrar-‐	   eða	   tækniráðgjöf	   og	  
hliðstæða	   sérfræðiþjónustu.	   Sama	   á	   við	   um	   ráðningarþjónustu,	   útleigu	  
vinnuafls,	  vaktþjónustu,	  sbr.	  þó	  2.	  mgr.	  þjónustu	  rannsóknarstofa,	  útgáfu-‐	  og	  
auglýsingaþjónustu,	   svo	   sem	   gerð,	  miðlun	   og	   ráðgjöf	   varðandi	   auglýsingar	  
svo	   og	   hönnun	   umbúða,	   ársreikninga,	   eyðublaða,	   dreifirita,	   bæklinga	   og	  
annarrar	  hliðstæðrar	  þjónustu.	  

Þjónustu	   fasteignasala	   og	   seljanda	   notaðra	   bifreiða	   (lög	   um	   söluskatt,	   nr.	  
10/1960,	  18.	  gr.)	  

	  Nefndin	   hafnaði	   endurgreiðslu	   virðisaukaskatts	   vegna	   borleigu	   við	   borun	   á	  

rannsóknarholum.	   Taldi	   nefndin	   að	   slík	   þjónusta	   falli	   ekki	   undir	   ofangreint	   ákvæði	   í	  

söluskattslögum	  (Yskn.	  nr.	  818/1996).	  

Mikilvægt	   er	   að	   gera	   grein	   fyrir	   því	   hvort	   þjónusta	   sem	   veitt	   sé	   krefst	  

sérfræðimenntunar	  eða	  ekki.	  Í	  ákvarðandi	  bréfi	  ríkisskattstjóra	  nr.	  647/1994	  kemur	  fram	  

að	   opinberir	   aðilar	   geti	   fengið	   endurgreiddan	   virðisaukaskatt	   vegna	   viðhalds	   eða	  

viðgerða	   á	   hugbúnaði	   en	   aftur	   á	   móti	   er	   viðhald	   og	   viðgerð	   á	   vélbúnaði	   ekki	  

endurgreiðsluhæf.	  Vinna	  sérfræðings	  við	  hugbúnað	  telst	  sérfræðiþjónusta	  en	  ekki	  vinna	  

við	  vélbúnað.	  Í	  bréfinu	  kemur	  sérstaklega	  fram	  að	  virðisaukaskattur	  af	  efni	  eða	  vöru	  er	  

ekki	  endurgreiddur	  nema	  hann	  sé	  óaðskiljanlegur	  partur	  veittrar	  þjónustu	   (ákvarðandi	  

bréf	  ríkisskattstjóra	  nr.	  647/1994).	  	  

Um	   endurgreiðslu	   virðisaukaskatts	   af	   auglýsingaþjónustu	   hefur	   verið	   deilt.	  

Samkvæmt	   ákvarðandi	   bréfum	   ríkisskattstjóra	   nr.	   776/1996	   og	   813/1997	   er	  

virðisaukaskattur	   af	   vinnu	   við	   hönnun	   kynningabæklinga	   og	   hönnun	   á	   logoum	   af	  

auglýsingastofum	   sé	   endurgreiðsluhæf	   en	   undir	   endurgreiðsluákvæðið	   fellur	   ekki	  

kostnaður	  við	  prentun.	  	  

Í	  5.	  tölul.	  12.	  gr.	  reglugerðarinnar	  er	  ekki	  að	  finna	  tæmandi	   lista	  á	  sérfræðiþjónustu	  

sem	   fellur	   undir	   ákvæðið.	   Þegar	   til	   álitamáls	   kemur	   er	   horft	   á	   orðalag	   ákvæðisins.	  

Sérfræðingarnir	  verða	  að	  vera	  háskólamenntaðir	  og	  veita	  sambærilega	  þjónustu	  og	  þeir	  

sem	  taldir	  eru	  upp	  í	  ákvæðinu.	  Í	  ákvarðandi	  bréfi	  ríkisskattstjóra	  nr.	  1036/2003	  er	  fjallað	  

um	  fasteignasala.	  Álít	  ríkisskattstjóra	  er	  að	  fasteignasalar	  teljast	  ekki	  uppfylla	  þær	  kröfur	  

sem	  eru	  gerðar	  til	  sérfræðinga	  samkvæmt	  ákvæðinu	  um	  sérfræðinga.	   Í	  áliti	  sínu	  styðst	  

ríkisskattstjóri	   við	   lög	   nr.	   54/1997,um	   fasteigna-‐	   fyrirtækja-‐	   og	   skipasölu	   og	   einnig	  

reglugerð	  nr.	  612/2001	  (ákvarðandi	  bréf	  ríkisskattstjóra	  nr.	  1036/2003).	  	  

	  

6.1.6 6.	  tölul.	  12.	  gr.	  reglugerðarinnar	  
Samkvæmt	   6.	   tölul.	   12.	   gr.	   reglugerðarinnar	   eiga	   opinberir	   aðilar	   rétt	   á	   endurgreiðslu	  

virðisaukaskatts	   af	   þjónustu	   vaktstöðva	   vegna	   samræmdrar	   neyðarsímsvörunar.	   Hinn	  

opinberi	   aðili	   fær	   endurgreiddan	   þann	   virðisaukaskatt	   sem	   þjónustuaðilar	   innheimta	  

vegna	   neyðarsímsvörunar	   og	   öðru	   því	   tengdu	   sem	   nauðsynlegt	   er	   við	   veita	   þjónustu	  

(reglugerð	   um	   endurgreiðslu	   til	   opinberra	   aðila	   nr.	   248/1990).	  

7 Niðurstöður	  

Hér	  að	  neðan	  er	  að	  finna	  upplýsingar	  sem	  sýna	  hversu	  umfangsmiklar	  endurgreiðslur	  til	  

opinberra	  aðila	  eru	  í	  raun	  og	  veru.	  Gögnin	  sýna	  fjárhæðir	  endurgreiðslna	  síðustu	  sjö	  ár,	  

þ.e.	   áranna	   2008	   -‐	   2014.	   Öll	   gögnin	   eru	   fengin	   frá	   ríkisskattstjóra	   (óbirt	   skýrsla	  

ríkisskattstjóra).	  	  	  

Farið	   verður	   yfir	   hvern	   flokk	  endurgreiðslna	   fyrir	   sig	  og	  hann	   sýndur	   á	  myndrænan	  

hátt	  með	  tilliti	   til	  opinberra	  aðila,	  ára	  og	   fjárhæða.	  Notast	  var	  við	  gögn	  ríkisskattstjóra	  

við	   úrvinnslu	   þessara	   gagna.	   Opinberum	   aðilum	   er	   skipt	   í	   15	   flokka.	   Þeir	   eru:	  

Byggðasamlag,	   einkahlutafélag,	   félagasamtök,	   fyrirtæki	   í	   eigu	   ríkis	   og	   sveitarfélags,	  

hlutafélög	   almenn	   og	   hlutafélög	   opinber,	   húsfélög,	   lífeyrissjóður,	   opinber	   aðili,	  

ríkisstofnun,	   sameignarfélag	   almennt	   og	   sameignarfélag	   opinberir	   aðilar,	  

sjálfseignarstofnum	   með	   staðfesta	   skipulagsskrá,	   sjálfseignarstofnum	   sem	   stundar	  

atvinnurekstur	  og	  að	  lokum	  stofnun	  sveitarfélags.	  	  

Heildarendurgreiðslur	   opinberra	   aðila	   frá	   árunum	   2008	   til	   2014	   voru	   í	   kringum	   kr.	  

33.230.000.000.	  Umfangsmestu	  endurgreiðslurnar	  eru	  vegna	  sérfræðiþjónustu	  eða	  um	  

56,55%	   af	   heildarfjárhæð	   endurgreiðslna	   þessara	   ára.	   Þar	   á	   eftir	   eru	   endurgreiðslur	  

vegna	  sorphreinsunar	  og	  snjómoksturs.	  Hvað	  varðar	  umfangsminnstu	  endurgreiðslurnar	  

þá	  er	  það	  þjónusta	  vegna	  björgunaraðgerða	  og	  öryggisgæslu	  sem	  hefur	   lægsta	  hlutfall	  

allra	  endurgreiðslna,	  um	  0,16%.	  Þeir	   flokkar	  opinberra	  aðila	   sem	  hafa	   fengið	   sjaldnast	  

endurgreiðslur	   eru	   lífeyrissjóður,	   sameignarfélag	   almennt,	   sameignarfélag	   opinberir	  

aðilar	  og	  sjálfseignastofnun	  sem	  stundar	  atvinnurekstur.	  	  

Hér	   að	   neðan	   er	   að	   finna	   frekari	   upplýsingar	   varðandi	   endurgreiðslurnar	   fyrir	   hvern	  

endurgreiðsluflokk	  fyrir	  sig.	  	  

7.1 1.	  tölul.	  12.	  gr.	  reglugerðarinnar	  
Eins	   og	   sést	   á	   mynd	   1	   eru	   endurgreiðslur	   vegna	   sorphreinsunar	   um	   19.05%	   allra	  

endurgreiðslna	  virðisaukaskatts	  til	  opinberra	  aðila.	  Með	  tilliti	  til	  opinberra	  aðila	  þá	  hafa	  

stofnanir	  sveitarfélaga	  fengið	  mestu	  endurgreiðslurnar	  vegna	  sorphreinsunar	  á	  síðustu	  7	  

árum,	   rúmlega	   5.900.000.000	   eða	   94,24%	   af	   heildarendurgreiðslum	   vegna	  

sorphreinsunar.	   Næst	   á	   eftir	   koma	   ríkisstofnanir	   með	   2,75%	   og	   þar	   á	   eftir	  

sameignarfélag	  opinberra	  aðila	  með	  1.06%.	  	  

Þeir	   aðilar	   sem	   hafa	   ekki	   fengið	   neinar	   endurgreiðslur	   vegna	   sorphreinsunar	   eru	  

lífeyrissjóðir	   og	   sameignarfélag	   almennt.	   Lægstu	   endurgreiðslur	   fengu	   fyrirtæki	   í	   eigu	  

ríkis	  og	  sveitarfélags	  og	  sjálfseignarstofnun	  sem	  stundar	  atvinnurekstur.	  Þær	  til	  samans	  

hafa	  fengið	  tæpar	  2	  milljónir	  króna	  endurgreiddar	  eða	  0,025%.	  	  

	  

Mynd	  1.	  Endurgreiðslur	  virðisaukaskatts	  vegna	  sorphreinsunar	  

7.2 2.	  tölul.	  12.	  gr.	  reglugerðarinnar	  
Hlutfall	   ræstingar	   af	   heildar	   endurgreiðslum	   er	   9.95%	   á	   tímabilinu.	   Mynd	   2	   hér	   fyrir	  

neðan	  sýnir	  þá	  opinbera	  aðila	  sem	  hafa	  fengið	  mestar	  endurgreiðslur.	  Það	  eru	  stofnun	  

sveitarfélags	  með	  52.49%	  heildar	  endurgreiðslna.	  Næst	  á	  eftir	  koma	  ríkisstofnanir	  með	  

36.52%.	   Allar	   hinar	   stofnanir	   eru	   langt	   á	   eftir	   og	   þeir	   sem	   hafa	   ekki	   fengið	   neinar	  

endurgreiðslur	   vegna	   ræstinga	   eru	   lífeyrissjóður,	   sameignarfélag	   almennt,	  

sameignarfélag	  opinberir	  aðilar	  og	  sjálfseignarstofnun	  sem	  stundar	  atvinnurekstur.	  	  

Mynd	  2.	  Endurgreiðslur	  virðisaukaskatts	  vegna	  ræstingar	  

7.3 3.	  tölul.	  12.	  gr.	  reglugerðarinnar	  
Mynd	   nr.	   3	   lýsir	   hlutfalli	   snjómoksturs	   af	   heildarendurgreiðslum	   en	   þær	   námu	   um	  

13.91%.	   Í	   þessum	   flokki	   eru	   það	   ríkisstofnanir	   sem	  hafa	   fengið	  mestar	   endurgreiðslur	  

eða	  65.15%.	  Þar	   á	  eftir	   koma	   stofnanir	   sveitarfélaga	  en	  hlutfall	   þeirra	  er	  34.23%.	  Þeir	  

sem	   ekki	   hafa	   fengið	   neinar	   endurgreiðslur	   eru	   aftur	   lífeyrissjóður,	   sameignarfélag	  

almennt,	   sameignarfélag	   opinberir	   aðilar	   og	   sjálfseignarstofnun	   sem	   stundar	  

atvinnurekstur.	  	  

Fyrirtæki	   í	   eigu	   ríkis	   og	   sveitarfélags	   hafa	   aðeins	   einu	   sinni	   fengið	   endurgreiddan	  

virðisaukaskatt	  vegna	  snjómoksturs	  og	  það	  var	  árið	  2008.	  Fjárhæðin	  nam	  um	  9.000	  kr.	  	  

Mynd	  3.	  Endurgreiðslur	  virðisaukaskatts	  vegna	  snjómoksturs	  

	  

	  

7.4 4.	  tölul.	  12.	  gr.	  reglugerðarinnar	  
Hlutfall	   öryggisgæslu	   af	   heildar	   endurgreiðslum	   virðisaukaskatts	   til	   opinbera	   aðila	   er	  

0,16%	   af	   heildar	   endurgreiðslufjárhæðinni	   sem	   gerir	   þær	   umfangsminnstu	  

endurgreiðslur	   eins	   og	   sjá	   má	   á	   mynd	   nr.	   4.	   Heildarfjárhæð	   endurgreiðslna	   nam	   um	  

55.000.000	  kr.	  Stofnun	  sveitarfélaga	  hafa	  fengið	  mest	  endurgreitt	  eða	  88,	  21%.	  Hér	  hafa	  

ekki	  allir	  flokkar	  opinberra	  aðila	  fengið	  endurgreiðslur.	  Aðeins	  félagasamtök,	  hlutafélög	  

almenn,	   ríkisstofnun,	   sjálfseignarstofnun	   með	   staðfesta	   skipulagsskrá	   og	   stofnun	  

sveitarfélags	   hafa	   fengið	   endurgreiðslur	   í	   þessum	   flokki.	   Þeir	   sem	   hafa	   fengið	   lægstu	  

endurgreiðsluna	   eru	   sjálfseignarstofnun	  með	   staðfesta	   skipulagsskrá.	   Þau	   hafa	   aðeins	  

einu	  sinni	  fengið	  endurgreiddan	  virðisaukaskatt	  vegna	  björgunarstarfa	  og	  öryggisgæslu	  

og	  nam	  fárhæðin	  hennar	  um	  100.000	  kr.	  	  

Mynd	  4.	  Endurgreiðslur	  virðisaukaskatts	  vegna	  björgunarstarfa	  

7.5 5.	  tölul.	  12.	  gr.	  reglugerðarinnar	  
Umfangsmestu	   endurgreiðslur	   virðisaukaskatts	   til	   opinberra	   aðila	   eru	   þjónusta	  

sérfræðinga	   og	   er	   hlutfall	   hennar	   56.55%	   af	   heildar	   endurgreiðslufjárhæðinni	   á	  

tímabilinu	  frá	  2008	  til	  2014.	  Mynd	  nr.	  5	  sýnir	  fram	  á	  að	  heildarfjárhæð	  endurgreiðslna	  

nam	   um	   19.000.000.000	   kr.	   Stofnanir	   sveitarfélaga	   eru	   þar	   hvað	   hæstir	   með	   um	  

8.500.000.000	  eða	  45.08%	  af	  heildarfjárhæðinni	  en	  strax	  á	  eftir	  koma	  ríkistofnanir	  með	  

41.38%.	   Læstu	   endurgreiðslurnar	   hafa	   húsfélög	   fengið	   eða	   0,0004%.	   Þau	   hafa	   þrisvar	  

sinnum	   fengið	   endurgreiddan	   virðisauka	   vegna	   þjónustu	   sérfræðinga	   og	   það	   var	   á	  

árunum	  2008,	  2009	  og	  2014,	  nú	  síðast	  um	  3.000	  kr.	  	  

Hlutfall	   endurgreiðslna	   hefur	   haldist	   nokkuð	   jafnt	   yfir	   árin	   eða	   í	   kringum	  

2.500.000.000	  en	  hæstu	  endurgreiðslur	  urðu	  á	  árinu	  2008	  í	  kringum	  3.000.000.000.	  	  

Mynd	  5.	  Endurgreiðslur	  virðisaukaskatts	  vegna	  þjónustu	  sérfræðinga	  

	  

	  

7.6 6.	  tölul.	  12.	  gr.	  reglugerðarinnar	  
Á	   mynd	   nr.	   6	   má	   finna	   upplýsingar	   um	   næst	   umfangsminnstu	   endurgreiðslur	  

virðisaukaskatts	   til	   opinberra	   aðila	   sem	   eru	   vegna	   þjónustu	   vaktstöðva	   vegna	  

samræmdrar	   neyðarsímsvörunar.	   Ekki	   hafa	   allir	   flokkar	   opinberra	   aðila	   fengið	   slíkar	  

endurgreiðslur.	   Þeir	   aðilar	   sem	   hafa	   fengið	   slíkar	   endurgreiðslur	   eru	   byggðasamlag,	  

félagasamtök,	   ríkisstofnun	   og	   stofnun	   sveitarfélags.	   Samtals	   nema	   endurgreiðslurnar	  

rúmum	   120.000.000	   kr.	   eða	   0,36%	   af	   heildar	   endurgreiðslufjárhæðinni.	  

Endurgreiðslurnar	  dreifast	  jafnt	  og	  þétt	  yfir	  öll	  uppgjörstímabilin.	  

Þeir	   sem	   hafa	   fengið	   hæstu	   fjárhæðirnar	   á	   síðustu	   7	   árum	   eru	   ríkisstofnun	   með	  

64,02%	   .	  Næstir	   þar	   á	   eftir	   eru	   byggðasamlag	  með	   26,45%.	   Félagasamtök	   eru	   aftur	   á	  

móti	   aðilar	   sem	   hafa	   aðeins	   einu	   sinni	   á	   síðustu	   7	   árum	   fengið	   endurgreiðslu	   vegna	  

þessa	   þátta.	   Endurgreiðslan	   átti	   sér	   stað	   árið	   2011	   og	   nam	   um	   150	   þús.	   kr.	  

Endurgreiðslur	  voru	  lágar	  á	  árinu	  2008	  eða	  um	  7.000.000	  kr.	  en	  hækkuðu	  umtalsvert	  á	  

árum	  á	   eftir.	   Hæstu	   endurgreiðslurnar	   voru	   árið	   2012	   en	   28.05%	   allra	   endurgreiðslna	  



	  

46	  

vegna	   þjónustu	   vaktstöðva	   vegna	   samræmdrar	   neyðarsímsvörunar	   voru	   á	   árinu	   2012	  

eða	  um	  34.000.000	  kr.	  	  

Endurgreiðslurnar	  hafa	   lækkað	  talsvert	  á	  milli	  áranna	  2013	  og	  2014	  eða	  um	  47,08%	  

og	   hlutfall	   ríkisstofnanna	   lækkaði	   um	   26,44%	   á	   sama	   tíma.	   Hlutfall	   endurgreiðslna	   til	  

byggðasamlaga	  hefur	  haldist	  frekar	  stöðugt	  milli	  ára	  og	  nema	  meðal	  endurgreiðslur	  um	  

4.500.000	  frá	  árinu	  2008.	  	  

	  

	  

Mynd	  6.	  Endurgreiðslur	  virðisaukaskatts	  vegna	  neyðarsímsvörunar	  

8 Lokaorð	  

Eftir	  að	  réttarheimildir	  sem	  gilda	  um	  endurgreiðslur	  virðisaukaskatts	  til	  opinberra	  aðila,	  

ákvarðandi	   bréf	   ríkisskattstjóra	   og	   úrskurðir	   yfirskattanefndar	   hafa	   verið	   skoðaðir	   er	  

ljóst	  að	  endurgreiðslur	  af	  þessum	  toga	  eru	  flóknar	  í	  framkvæmd	  og	  mörg	  álitamál	  geta	  

skapast	  við	  framkvæmdina.	  	  

Eitt	   af	   stærstum	  álitamálum	   tengjast	   5.	   tölul.	   12.	   gr.	   reglugerðar	  nr.	   248/1990,	   um	  

virðisaukaskatt	   af	   skattskyldri	   starfsemi	   opinberra	   aðila	   sem	   er	   þjónusta	   sérfræðinga.	  

Með	  fjölbreyttari	  námsleiðum	  og	  atvinnumöguleikum	  getur	  orðið	  erfitt	  að	  leggja	  mat	  á	  

hvað	  telst	  til	  sérfræðiþjónustu	  og	  hvað	  ekki.	  	  

Fjárhæðir	   endurgreiðslna	   nema	   milljörðum	   króna	   og	   niðurstöður	   sýna	   að	  

endurgreiðslur	   virðisaukaskatts	   vegna	   þjónustu	   sérfræðinga	   séu	   hlutfallslega	  

umfangsmestu	   endurgreiðslur	   virðisaukaskatts	   til	   opinberra	   aðila	   á	   tímabili	   áranna	  

2008-‐2014.	  Niðurstöðurnar	  einnig	   sýna	  að	   sveitarfélög	  og	   stofnanir	   þeirra	  hafa	   fengið	  

hæstar	   endurgreiðslur	   á	   fyrrgreindu	   tímabili	   samkvæmt	   fyrirliggjandi	   gögnum	  

ríkisskattstjóra.	  	  

Ritgerð	   þessi	   er	   vonandi	   upplýsandi	   fyrir	   þá	   sem	   koma	   að	   endurgreiðslum	  

virðisaukaskatts	  til	  opinberra	  aðila	  og	  vonandi	  hjálpar	  hún	  við	  að	  skilja	  efnið.	  	  

Nr.	  776/1996	  

Nr.	  813/1997	  

Nr.	  833/1997	  

Nr.	  946/2000	  

Nr.	  1036/2003	  

Nr.	  530/1993	  

Nr.	  112/1990	  

Nr.	  1946/2000	  

	  

Almenn	  bréf	  ríkisskattstjóra:	  

Nr.	  176/1995	  

Nr.	  188/1995	  

Nr.	  029/1996	  

Nr.	  676/1995	  

Nr.	  688/1995	  

	  

Úrskurðir	  Yfirskattanefndar:	  

Yskn.	  nr.	  313/1997	  

Yskn.	  nr.	  691/1992	  

Yskn.	  nr.	  18/1996	  

	  

Hæstaréttardómar:	  

Hrd.	  nr.	  91/1999	  

